
ЩIэныгъэ

УФ-м и Президент Путин Владимир 
Урысей щIэныгъэм и махуэм видеокон-
ференц жыпхъэм иту, Президентым и 
деж Егъэджэныгъэмрэ щIэныгъэмкIэ 
щыIэ советым и зэIущIэ иригъэкIуэ-
кIащ. Абы щытепсэлъыхьащ Урысей 
Федерацэм щIэныгъэ-технологие зыу-
жьыныгъэмкIэ и стратегием, хэку щIэ-
ныгъэр мылъкукIэ зэрыдаIыгъыным, 
Урысей щIэныгъэ фондым и лэжьы-
гъэм.

КЪЭРАЛ УнафэщIым и къэпсэлъэны-
гъэм къыщыхигъэщащ щIэныгъэ-техно-
логие зыужьыныгъэр къэрал лъапIэны-
гъэхэм, абы и щхьэхуитыныгъэм хуэунэ-
тIауэ зэрыщытыпхъэр: ар хуэлэжьэн 
 хуейщ экономикэмкIэ, социальнэ псэу-
ныгъэмкIэ, шынагъуэншагъэмкIэ, нэ-
гъуэщI унэтIыныгъэхэмкIи къэув къалэн-
хэр нэгъэсауэ зэфIэхыным.

«Къэралым и зыужьыныгъэр, цIыхухэм 
я псэукIэм и фIагъым хэгъэхъуэныр мы-
хьэнэшхуэ зиIэ унэтIыныгъэхэм ящыщщ. 
А Iуэхухэм дехъулIэн папщIэ дэ ди техно-
логиехэр къызэдгъэпэщыжын, дызыхуэ-
ныкъуэ продукцэ псори къыщIэзыгъэкI 
производствэр зэтедухуэн хуейщ, зэфIэкI 
диIэхэм елъытауэ, дунейпсо рынокым ди 
увыпIэ зэрыщыдубыдыным теухуа къа-
лэнхэр зыхуэдгъэувыжыпхъэщ», - жиIащ 
Путин Владимир.

КъБР-м и Iэтащхьэ КIуэкIуэ Казбек 
 УФ-м Президентым и деж Егъэджэны-
гъэмрэ щIэныгъэмкIэ щыIэ советым и 
зэIущIэм кърикIуахэм ипкъ иткIэ, и Iуэху 
еплъы кIэр къыщигъэлъэгъуащ интерне-
тым щиIэ  социальнэ напэкIуэцIхэм: 
«Къэ бэрдей-Балъкъэрым щIэныгъэ и 
лъэ ныкъуэкIэ  иIэ зэфIэкIыр абы и зыу-
жьыныгъэм и  лъабжьэ быдэщ. Ди щIэ-
ныгъэлIхэм я зэ чийр, я къэхутэныгъэ лэ-
жьыгъэхэр, инновацэ гъэунэхуныгъэхэр, 
мылъку-техникэ лъабжьэмрэ щIэныгъэ-
практикэ технологиехэмрэ зэгъусэу 
 рес публикэм и зыу жьы ныгъэм зыщIэ-

Зыужьыныгъэм и лъабжьэ быдэ

зыгъакъуэщ, ар ипэкIэ зыгъэкIуатэщ.
УФ-м и Президент Путин Владимир и 

УнафэкIэ 2022 - 2031 гъэхэр Урысей Фе-
дерацэм щагъэуващ ЩIэныгъэмрэ тех-
нологиемрэ я илъэсипщI пIалъэу. ЩIа-
лэгъуалэр щIэныгъэм дегъэхьэхыныр, а 
унэтIыныгъэр дэIыгъыныр къэрал Уна-
фэщIым игъэува къалэн нэхъыщхьэхэм 
ящыщ зыщ.

А Iуэхум хуэунэтIауэ республикэм що-
лажьэ Къэбэрдей-Балъкъэр къэрал уни-
верситету тIу, Кавказ Ищхъэрэм Гъуаз-
джэхэмкIэ къэрал институтыр, ЩIэны-
гъэхэмкIэ урысей академием и Къэ-
бэрдей-Балъкъэр щIэныгъэ центрыр, 
Эко логиемрэ бгылъэ щIыпIэхэмкIэ инс-
титутыр, Бгылъагэ геофизикэ институ -
тыр, АстрономиемкIэ институтым Терс -
кол щиIэ къудамэр, Ядернэ къэхутэ-

ныгъэхэмкIэ институтым Бахъсэн щиIэ 
нейтриннэ обсерваторэр, Кавказ Ищхъэ-
рэм Бгылъэхэм, бгы лъапэхэм жыг щы-
гъэкIынымкIэ и щIэныгъэ-къэхутакIуэ инс-
титутыр. 

2020 гъэм ягъэува, щIэныгъэм ехъу-
лIэныгъэхэр щызыIэрызыгъэхьахэм пап-
щIэ КъБР-м и Iэтащхьэм и саугъэтыр 
 хуагъэфэщащ щIэныгъэлI ныбжьыщIэу 
15-м.

Апхуэдэу ЩIэныгъэмрэ техникэмрэ щы-
зыIэрагъэхьа ехъулIэныгъэм папщIэ 
 КъБР-м и саугъэтыр, сом мелуан зырыз, 
иратащ республикэм и щIэныгъэлIхэу 
 экологиемкIэ, мэкъумэш хозяйствэмкIэ, 
технологие зэхуэмыдэхэмкIэ инновацэ 
къэхутэныгъэ лэжьыгъэхэр зыгъэхьэзы-
рахэм.

КъищынэмыщIауэ, 2023 гъэм респуб-

ликэмрэ Урысей щIэныгъэ фондымрэ зэ-
ращIылIа зэгурыIуэныгъэм ипкъ иткIэ, 
щIэ ныгъэ къэхутэныгъэхэр езыгъэкIуэ-
кIынухэр даIыгъыу сом мелуани 4,5-рэ             
хъу грант ягъэуващ.

Мы унэтIыныгъэмкIэ едгъэкIуэкI лэжьы-
гъэхэм адэкIи къыпытщэнущ икIи ед-
гъэфIэкIуэнущ».

*   *   *
Апхуэдэу КъБР-м и Iэтащхьэ КIуэкIуэ 

Казбек Урысей щIэныгъэм и махуэмкIэ 
 IэнатIэм и лэжьакIуэхэм ехъуэхъуащ. 

«А махуэшхуэр епхащ ЩIэныгъэхэмкIэ 
урысей академиер къыщызэрагъэпэща 
махуэм. Нобэ ар илъэс 300 ирокъу. Ака-
демиер ирогушхуэ къэралым и зыужьы-
ныгъэм, къэралыгъуэм и лъэщагъыр 
гъэбыдэным къыпхуэмылъытэн хэлъ-
хьэныгъэ хуэзыщIа щIэныгъэлI цIэрыIуэ-
хэм.

ЩIэныгъэ зэгухьэныгъэм увыпIэ хъар-
зынэхэр щаIыгъщ Къэбэрдей-Балъкъэр 
Республикэм и щIэныгъэлIхэми. Фэ фи 
зэфIэкIым, къэхутэныгъэхэм я фIыгъэкIэ 
республикэм социально-экономикэ зыу-
жьы ныгъэ и лъэныкъуэкIэ зыхуигъэувы -
жа къалэнхэр зрегъэхъулIэф.

Сигуми си псэми къабгъэдэкIыу фIы -
щIэ фхузощI фи Iэзагъэм, къыхэфха 
щIэныгъэ IэнатIэм фыхуэпэжу, хьэлэлу а 
Iуэхум фызэрыпэрытым папщIэ.

Нобэ урысей щIэныгъэлIхэм куэдкIэ 
елъытащ къэралым технологие и лъэ-
ныкъуэкIэ щхьэхуитыныгъэ иIэныр, УФ-м 
и Президент Путин Владимир ар зэдгъэ-
хъулIэныр зыужьыныгъэм и лъэбакъуэ 
 нэхъыщхьэу къигъэуващ. 

Шэч къытесхьэркъым республикэм и 
щIэныгъэлIхэм мыхьэнэшхуэ зиIэ къа-
лэныр зэфIэхыным хуэфэщэн хэлъхьэны-
гъэ зэрыхуащIынум.

Си гуапэу сынывохъуэхъу узыншагъэ 
быдэ, зэIузэпэщыгъэ фиIэну, Къэбэрдей-
Балъкъэрым, ди Хэкум яфI къызыпэкIуэн 
ехъулIэныгъэщIэхэр зыIэрывгъэхьэну».

ЩIэныгъэхэмкIэ Урысей ака-
демиер къызэрыунэхурэ илъэс 
300 зэрырикъур Къэ бэрдей-
Балъкъэрым щIэныгъэхэмкIэ   
и центрым щагъэ лъэпIащ. 
Iуэхур къызэIуахащ иджырей 
техно логиехэм я гъэ лъэ гъуэ-
ныгъэкIэ. Робот зэмы лIэужьы-
гъуэ хэр, гъавэм зэрелэжь Iэ мэ-
псы мэхэр, программэ щхьэ -
хуэхэр зыхэщIыхьа ком пью-
терхэр, тхылъхэр - куэд мэхъу 
хьэщIэхэм ирагъэлъэгъуар.

ЩIЭНЫГЪЭХЭМКIЭ Урысей 
ака демием и Къэбэрдей-Балъ-
къэр щIэныгъэ центрым и гене-
ральнэ унафэщI Нэгъуей За-
лымхъан тепсэлъыхьащ иджы-
рей технологиехэр зыхуэ дэм, 
къы щысэбэпыну IэнатIэм. 
 «Робот-ритейлер», «Си ти Мульти-
Бот.С», нэгъуэщI робот лIэу-
жьыгъуэхэм я программэм гъэ-
щIэгъуэну хэтхэм тепсэ лъы-  
 хьащ ар. Псалъэм папщIэ, «ри-
тейлер» роботыр сату Iуэхум 
хэлIыхьыфынущ. Ар тыкуэны-
шхуэхэм щIэтыфын хуэдэу теу-
хуащ. ЗэхэщIыкI IэрыщIымрэ дат-
чикхэмрэ я фIыгъэкIэ ты куэн да-
пхъэхэм хьэпшыпхэр зэгъэ-
зэхуауэ тригуэшэфынущ, хуей 
 хъумэ, гъэтIылъыпIэм кIуэуэ 
хьэп шып чэмыр къихьыфынущ. 
Роботым хуэгъэкъаруунущ цIы-
хуиплIым махуэм ящIэ лэжьы-
гъэр. ХьэщIэхэм щIэщыгъуэ 
ящы хъуащ компьютеркIэ зэплъа 
къызыщыбгъэхъу (виртуальный) 
музейр, археологие къэхутэны-
гъэхэр, электрон псалъалъэрэ 
зэ дзэкIакIуэрэ хэту. ЩIэныгъэ-
хэмкIэ Къэбэрдей- Балъкъэр 

ЗэфIэкIхэр зыгъэбагъуэ

 центрым гуманитар къэхутэны-
гъэхэмкIэ и институ тым къы-
щыдэкIа тхылъхэри хэтащ выс-
тэвкэм. 

Гъэлъэгъуэныгъэ нэужьым зэ-
IущIэ екIуэкIащ. РАН-м и Къэбэр-
дей-Балъкъэр щIэныгъэ цент-
рыр зыухуа, абы и щIэныгъэ 
 уна фэщI Иуан Пётр къыщып-
салъэм, хьэщIэхэм ягу къи гъэ-

кIыжащ 1993 гъэм ар къы зэ рыу -
нэхуар. Тепсэлъыхьащ  центрым 
и тхыдэм, япэ лъэба къуэ яхуэ-
хъуахэм, генетикэмрэ киберне-
тикэмрэ елэжьыну хуит щамыщI 
зэман зэрыщыIам. Иджы ира-
гъэкIуэкI щIэныгъэ къэхутэны-
гъэхэм щытеп сэлъы хьым къыхи-
гъэщащ робототехникэм зэре-
гугъур, зэхэщIыкI IэрыщIым и 

 Iэмалхэр къызэрысэбэпыр. Иуа-
ным жиIащ гуманитар къэху-
тэныгъэхэм хуабжьу мыхьэ-
нэшхуэ зэраIэр. 

КъБР-м и Iэтащхьэ КIуэкIуэ 
Казбек и администрацэм и 
 Уна фэщI Къуэдзокъуэ Мухьэ-
мэд къеджащ РАН-р къызэ-
рыунэхурэ илъэс 300 зэрыри-
къум и щIыхь кIэ центрым зы-

къызэрыхуи гъа зэм:
- Си гум къыбгъэдэкIыу сы ны-

вохъуэхъу, Урысейм ЩIэныгъэ-
хэмкIэ академие къызэры щыу-
нэхурэ илъэс 300 зэрырикъум 
 теухуауэ. А лъэхъэнэм къриу бы-
дэу академием къикIуащ гъуэ-
гуанэ дахэ,къэралми дунейми 
щIэныгъэлI цIэрыIуэхэмкIэ хуэу-
псэу. Абыхэм я фIыгъэкIэ ди 
къэралым и къулеягъэмрэ лъэ-
щагъымрэ, дуней псом щиIэ 
пщIэм хэхъуащ. Академием и 
лэжьакIуэ гуащIафIэхэм ноби 
Урысейм ис лъэпкъхэм я къэ-
кIуэнум теухуауэ куэд ящIэ. Абы 
къегъэлъагъуэ дунейпсо щIэны-
гъэм хэлъхьэныгъэшхуэ зэры-
хуищIыфыр. 

РАН-м и къудамэ гуащIафIэщ 
ЩIэныгъэхэмкIэ Къэбэрдей- 
Балъкъэр центрыр. Дэ долъытэ 
республикэм и псэукIэмрэ эко-
номикэ зыужьыныгъэмрэ ефIэ-
кIуэн, Iуэхугъуэ зэхуэмыдэхэм 
бгъэдыхьэкIэ къахуэдгъуэтын, 
щIэблэм зэфIэкI яIэу къыдэ-
кIуэтеин папщIэ абы и щIэныгъэ, 
технологие хэлъхьэныгъэр зэ-
рыиныр. Си фIэщ мэхъу, РАН-м 
ЩIэныгъэхэмкIэ и Къэбэрдей-
Балъкъэр центрыр республи-
кэмрэ къэралымрэ заужьыным 
иджыри куэд зэрыхилъхьэнур. 
РАН-р къызэрыунэхуам епхащ 
къэралым Урысей щIэныгъэм и 
махуэшхуэ зэрыщагъэувар. Къэ-
бэрдей-Балъкъэрым и щIэныгъэ 
Iуэхухэм хэлэжьыхь дэтхэнэми 
сынывохъуэхъу а махуэ лъапIэм-
кIэ. Узыншагъэрэ ехъулIэныгъэ-
рэ, зэфIэкIрэ хэлъэтрэ Тхьэм 
къывит!

(КIэухыр 2-нэ нап.).

Къэбэрдей-Балъкъэр къэ-

рал университетым мазаем и 
8-м щекIуэкIащ Кавказ Ищ-
хъэрэм и щIэныгъэлI ныб-
жьыщIэхэм я проектхэр ща-
гъэлъагъуэ XVIII зэхыхьэр. 
Ар, зэрыхабзэу, къызэрагъэ-
пэщащ Урысей щIэныгъэм и 
махуэм техуэу. 

КАВКАЗ Ищхъэрэ федераль-
нэ округым ит еджапIэ нэ-
хъыщхьэхэмрэ щIэныгъэ Iуэху-
щIапIэхэмрэ я щIэныгъэ къэ ху-
тэныгъэу 130-м щIигъу мы гъэм 
КъБКъУ-м и утыкум къыщра-
хьащ. Абы еплъыну щIалэгъуа-
лэм яхуеблэгъат КъБР-м егъэ-
джэныгъэмрэ щIэныгъэмкIэ и 
министр Езауэ Анзор, КъБР-м  
и Парламентым и депутатхэу 
Емуз Нинэ, Iэпщэ Заур, Без-
годькэ Владимир, Токъу Рус-
лан сымэ, щIэныгъэ, егъэ джэ-
ныгъэ IуэхущIапIэхэм я уна-
фэщI хэр, Урысей Ипщэм и 
 щIыналъэхэм я лIыкIуэхэр, 
 къэ ху тэ ныгъэхэм зи мылъку 
хэзылъ хьэхэр. 

Фигу къэдгъэкIыжынщи, гъэ-
лъэгъуэныгъэмкIэ я мурадыр 
щIэныгъэлI ныбжьыщIэхэр я 
лэжьыгъэхэм тегъэгушхуэ-
нырщ, нобэрей зэманым и 
нэщэнэ технологие лъагэхэр 
къагъэсэбэпкIэ гъащIэм щыщ-
хьэпэну къэхутэныгъэхэр къы-
зэIуегъэхынырщ, апхуэдэ Iуэху-
хэм мылъку хэзылъхьэфыну -
хэр къешэлIэнырщ. Гъэлъэ-
гъуэныгъэр КъБКъУ-м и гъусэу 
къызэрагъэпэщ Урысейм и 
ЩIэныгъэлI ныбжьыщIэхэм я 
зэгухьэныгъэм и Къэбэрдей-
Балъкъэр щIыналъэ къуда-
мэмрэ КъБР-м и щIэныгъэлI 
ныбжьыщIэхэмрэ IэщIагъэлI-
хэмрэ я советымрэ.

Адрей илъэсхэми хуэдэу, мы 
гъэми гъэлъэгъуэныгъэм лэ-
жьыгъэ гъэщIэгъуэн куэд утыку 
къыщрахьащ, мэкъумэш Iэна-
тIэм, медицинэм, ухуэныгъэм, 
промышленностым щIэуэ къы-
щагъэсэбэпыфыну Iэмалхэм 
теухуауи иджырей технологи-
емрэ робототехникэмрэ я лъэ-
ныкъуэкIэ зыхунэсахэм ехьэ-
лIауи. 

Псалъэм папщIэ, КъБКъУ-м 
Декоративно-прикладной гъуа-
з джэмкIэ и факультетым и 
ещанэ курсым щIэс Пекъу Дая-
нэ Iуэху щхьэпэм йолэжь. Абы 
щыгъыныжьхэмрэ лей хъуа 
бзыхьэхуэхэмрэ хыфIамыдзэу 
фэилъхьэгъуэщIэхэр къызэры-
хащIыкIыжынум теухуа проект 
къигупсысащ. Езым щыгъыу 
игъэлъагъуэ кIэр абы щыщт. 
«Пасэм хъыджэбзхэм Iэпкъ-
лъэпкъ дахэ яIэн папщIэ къа-
гъэсэбэпу щытащ куэншыбэр. 
ЗэрыфщIэщи, апхуэдэхэр ди 
зэманми къезэгъыу фэилъхьэ-
гъуэ щхьэхуэу къыдагъэкIыж 
хъуащ. Сэ утыку къисхьа мы 
куэншыбэр джинс гъуэн шэ-
джыжьым къыхэсщIыкIыжауэ 
аращ, - жери хъыджэбзым и 
 IэдакъэщIэкIыр дегъэлъагъу. - 
НэгъуэщIу жыпIэмэ, жьы хъуа 
щыгъыныр хыфIэбдзэ нэхърэ, 
абы зыгуэр къыпхухэщIыкIыж-
мэ къэбгъэсэбэпын хуейуэ къы-
золъытэ, сыту жыпIэмэ ди ду-
нейр иджыпсту армырами кIэ-
рыхубжьэрыхум зэщIищтащ, 
щIыуэпсыр хъумэным ехьэлIа 

(КIэухыр. ПэщIэдзэр 1-нэ нап.).

КъБР-м и Парламентым и УнафэщI Егоровэ Татьянэ къыхигъэ-
щащ ди къэралыр нэхъ лъэщ хъун папщIэ РАН-м къалэнышхуэ 
зэригъэзащIэр, щIэныгъэр зи лъабжьэ дэтхэнэ Iуэхури зэрыкIу-
атэр. 

- Ди щIэныгъэлIхэм яхузэфIокI куэд - нэсащ космосми, къа-
гупсысащ вакцини. Урысейм и къэкIуэнур ди нэгу къытху-
щIэгъэхьэнукъым, щIэныгъэлIхэм я къэхутэныгъэхэр хэмы -ту. 
Фигу къэзгъэкIыжынщ 2022 гъэм щегъэжьауэ 2031 гъэ пщIондэ 
щIэныгъэмрэ технологиехэмрэ я илъэсипщIу ди къэралым и Пре-
зидент Путин Владимир зэригъэувар. Ди  республикэм и щIэны-
гъэлI гуащIафIэхэми хэлъхьэныгъэхэр  хуащI Урысейм и къэкIуэ-
нум, - жиIащ Егоровэм. Урысей щIэ ныгъэм и махуэмкIэ къызэхуэ-
сахэм ехъуэхъуащ, нэхъ пажэ хэм Парламентым къыбгъэдэкI 
щIыхь, фIыщIэ тхылъхэр яритащ. 

КъБР-м и Правительствэм и УнафэщIым и къуэдзэ Хъубий Ма-
рат ЩIэныгъэ центрым и лэжьакIуэхэм Правительствэм къыб-
гъэдэкI щIыхь, фIыщIэ тхылъхэр яритащ. Ар къыщыпсалъэм 
къыхигъэщащ, РАН-м и УнафэщIымрэ Къэбэрдей- Балъкъэрым и 
Iэтащхьэмрэ я зэгурыIуэныгъэкIэ, щIэныгъэлIхэр Iуащхьэмахуэ и 
щыгум дэкIыныр къызэрызэрагъэ пэщар. 

- Iуащхьэмахуэ дэкIахэм яхэтащ нэхъ щIалэIуэхэри ныбжь 
зиIэхэри. Бгы абрагъуэм и щыгум унэсыныр егъэлеяуэ зэрыгугъ-
ур къэплъытэмэ, щIэныгъэлIхэм къагъэлъэгъуащ абыхэм я къа-
ру зэрилъыр, къэхутэныгъэщIэхэм зэрыхуэхьэзырыр, къызэри-
мыкIуэтынур, - жиIащ абы. 

ЦIыхухэм я хуитыныгъэхэмкIэ уполномоченнэу КъБР-м щыIэ 
Зумакулов Борис тепсэлъыхьащ ЩIэныгъэ центрым и лэжьы-
гъэр зыубла нэхъыжьхэм я зэфIэкIым. Абыхэм ирагъэжьауэ 
щыта къэхутэныгъэхэр зыгъэкIуэтэну нэхъ щIалэIуэхэм узынша-
гъэрэ зэфIэкIрэ яIэну ехъуэхъуащ. Зумаку ловым къыхигъэщащ я 
IуэхущIапIэм къыбгъэдэкIыу Иуан Пётр, Нэгъуей Залымхъан, Ула-
ков Махъты сымэ дыщэ медалхэр зэрыхуагъэфэщар, я 
КъэпщытакIуэ советым и зэIущIэм  ирагъэблагъэу зэрыратыжы-
нур. 

Дунейпсо Адыгэ Хасэм и тхьэмадэ Сэхъурокъуэ Хьэутий 
ЩIэныгъэ центрым и лэжьакIуэхэм ехъуэхъуащ дяпэкIи зэфIэкI 
ин къагъэлъэгъуэну. Абы Иуан Пётр иритащ ДАХ-м къыбгъэдэкI 
ЩIыхь тхылърэ дыщэ дамыгъэрэ. 

Къэбэрдей-Балъкъэрым и щIэныгъэлIхэм щIыхь, фIыщIэ 
тхылъхэр хуагъэфэщащ республикэм и министерствэу хъуам къ-
абгъэдэкIыу, апхуэдэуи федеральнэ щIыхь тхылъхэри. 

ЩIэныгъэхэмкIэ Урысей Академием и илъэс 300-р республи-
кэм щагъэлъэпIэнущ илъэсым и кIыхьагъкIэ. 

ГУГЪУЭТ  Заремэ.

ЗэфIэкIхэр
зыгъэбагъуэ

«Урысей Федерацэм и Президентыр хэхыным и IуэхукIэ» Фе-
деральнэ закон №19-ФЗ-уэ 2003 гъэм щIышылэм и 10-м 
къыдэкIам и 52-нэ Iыхьэм и 13-нэ пунктым ипкъ иткIэ Къэбэр дей-
Балъкъэр Республикэм и ХэхакIуэ комиссэм игъэбелджылащ 
кандидат ятхахэм, политикэ партхэм хэхыныгъэхэм япэ къихуэу 
цIыхухэр я лъэныкъуэ ящIын мурадкIэ жаIэну ягъэхьэзырар 
 те левиденэрэ радиокIэ къэзыт къэрал, щIыпIэ IуэхущIапIэхэу 
Къэбэрдей-Балъкъэр Республикэм и щIыналъэм щыIэхэм я 
 каналхэмкIэ къыщатыну махуэхэмрэ сыхьэт бжыгъэхэмрэ щауб-
зыхуну пхъэидзэр мазаем и 14-м сыхьэти 10-м щIидзэу зэфIа-
гъэкIыну. Ар щекIуэкIыну хэщIапIэр: Налшык къалэ, Лениным и 
уэрам, 27-нэ унэ.

*   *   *
«Урысей Федерацэм и Президентыр хэхыным и IуэхукIэ» 

Федеральнэ закон №19-ФЗ-уэ 2003 гъэм щIышылэм и 10-м 
къыдэкIам и 53-нэ Iыхьэм и 6-нэ пунктым ипкъ иткIэ къэрал 
периодикэ печать къыдэкIыгъуэхэм: «Кабардино-Балкарская 
правда», «Адыгэ псалъэ», «Заман», «Советская молодежь», 
«Горянка», «КБР-Медиа» ГКУ-м хыхьэхэм, ягъэбелджылащ 
кандидат ятхахэм, политикэ партхэм хэхыныгъэхэм ипэ къи-
хуэу цIыхухэр я лъэныкъуэ ящIын мурадкIэ жаIэну ягъэ-
хьэзырар пщIэншэу, къищынэмыщIауэ, мазаем и 15-м 
къыдэкIа 19-ФЗ-м и 53-нэ Iыхьэм и 3.1 пунктым ипкъ иткIэ 
пщIэ щIату щытрадзэну махуэр щаубзыхуну пхъэидзэр ма-
заем и 15-м сыхьэт 11-м щIидзэу щызэфIагъэкIыну мы хэщIа-
пIэм: Налшык къалэ, Лениным и уэрам, 5. 

*   *   *
«Урысей Федерацэм и Президентыр хэхыным и IуэхукIэ» 

Федеральнэ закон №19-ФЗ-уэ 2003 гъэм щIышылэм и 10-м 
къыдэкIам и 53-нэ Iыхьэм и 13-нэ пунктым ипкъ иткIэ «Къэ-
бэрдей-Балъкъэр» зыгъэлъагъуэ телевизионнэ каналымрэ 
«Къэбэрдей-Балъкъэр» радиомрэ, «КБР-Медиа» ГКУ-м хы-
хьэхэм, ягъэбелджылащ кандидат ятхахэм, политикэ партхэм 
хэхыныгъэхэм ипэ къихуэу цIыхухэр я лъэныкъуэ ящIын 
мурадкIэ жаIэну ягъэхьэзырар пщIэ щIату къыщатыну ма-
хуэмрэ сыхьэтымрэ щаубзыхуну пхъэидзэр мазаем и 15-м 
сыхьэт 14-м щIидзэу зэфIагъэкIыну. Ар щекIуэкIыну хэщIа-
пIэр: Налшык къалэ, Лениным и уэрам, 5.

НыбжьыщIэхэм
я къэхутэныгъэхэр

гугъуехьхэри ди мащIэкъым. 
Гугъуехьхэр къызэднэкIа хъу-
ным хэлъхьэныгъэ гуэр хуэсщI-
мэ сфIэфIу, елэжьын щIэз-
дзащ мы Iуэхум». 

КъБКъУ-м Педагогикэмрэ 
психологиемкIэ, физическэ 
щIэныгъэмкIэ и институтым и 
ещанэ курсым щеджэ Темыр-
къан Марьянэрэ абы и щIэны-
гъэ унафэщI Цей ФатIимэрэ 
 зэхагъэува «Робототерапие» 
Iуэхур тещIыхьащ аутизм иIэу 
къалъхуа сабийр пIейтей, 
гузэвэх хъуа нэужь, ар зэ-
рыщхьэщах Iэмалым. ГъущI 
Iэмэпсымэр зэрызэпкъралъ-
хьэмрэ зэрызэпкърахымрэ 
ирагъэпэщэщ щIыкIэурэ са-
бийхэр зэрытеум абыхэм гу 
 лъатащ, икIи апхуэдэ дерс зыб-
жанэ ирагъэкIуэкIыну хунэсащ.

Анэдэлъхубзэмрэ лъэпкъ 
щэн хабзэмрэ щIэблэм яIэ -
щIэху зэрыхъуам иригузавэу, 
КъБКъУ-м Педагогикэмрэ пси-
хологиемкIэ, физическэ щIэ-
ныгъэмкIэ и институтымрэ 
Иджырей зэхэщIыкIымрэ бжы-
гъэ технологиехэмкIэ инсти-
тутымрэ зэгъусэу йолэжь зезы-
гъэужь гуащэхэр, Къэбэрдей-
Балъкъэрым ис лъэпкъхэм я 
псысэхэмрэ нарт эпосымрэ я 
лъабжьэу компьютер джэгу-
кIэхэр къыдагъэкIыным. Япэ 
проектым теухуауэ КъБКъУ-м 
Педагогикэмрэ психологием-
кIэ, физическэ щIэныгъэмкIэ и 
институтым и унафэщIым и 
 къуэдзэ Багъ Риммэ къы зэ-
рыджиIамкIэ, гуащэхэм лъэпкъ 
фащэхэр ящыгъыу щытынущ, 
хъыджэбз цIыкIу, щIалэ цIыкIу, 
апхуэдэуи адэ-анэ, адэшхуэ-
анэшхуэм я теплъэ яIэнущ. Гуа-
щэхэр адыгэбзэкIэ, балъкъэ-
рыбзэкIэ, урысыбзэкIэ къопса-
лъэу щытынущ. Ауэ зэкIэ про-
ектыр зэрагъэзэщIэну мылъку 
яIэкъым. 

Гъэлъэгъуэныгъэм къыщы-
хьа къэхутэныгъэхэм укъызы-
темыувыIэнрэ гулъытэ зыхуу-
мыщIынрэ зыри яхэттэкъым. 
Ахэр къызэрыщыхъуам тед-
гъэпсэлъыхьыну дэ зыхуэдгъэ-
защ КъБР-м и Парламентым 
Егъэджэныгъэмрэ щIэныгъэм-
кIэ и комитетым и унафэщI 

Емуз Нинэ. «ЩIэныгъэлI ныб-
жьыщIэхэм я лэжьыгъэхэр ща-
гъэлъагъуэ мыпхуэдэ Iуэхухэм 
мызэ-мытIэу сыщыIащи, пэ-
жыр жысIэнщи, мыгъэрейр ад-
рейхэм куэдкIэ къащхьэщокI, 
щIалэгъуалэм зэрызаужьам, 
нэхъыбэж яхузэфIэкI зэры-
хъуам гу лъыботэ, - жеIэ абы. - 
IT технологие жыхуэтIэмрэ ро-
бот щIынымрэ ехьэлIауэ, ап-
хуэдэуи 3D Iэмалыр къагъэ-
сэбэпу цIыхум, унэхэм я 
теп лъэр уи нэгу къызэрыщIа-
гъэхьэну щIыкIэм теухуауэ 
щIэныгъэлI ныбжьыщIэхэм 
нобэ зыIэрагъэхьа зэфIэкIым 
укъегъэуIэбжь. Гъэлъэгъуэны-
гъэм гулъытэ ин щигъуэтащ зи 
узыншагъэм сэкъат иIэ сабий-
хэмрэ ныкъуэдыкъуэхэмрэ з э-
радэлажьэ Iэмалхэми. Сигу 
ирихьахэм ящыщщ ди щIы-
уэпсым и дахагъэр хъумауэ 
республикэм и щIыпIэхэм зэ-
рызыщагъэпсэхуну псэуалъэ 
хьэлэмэтхэр къызэра гуп сы-
сыф ри. ИкъукIэ проектыщIэ 
гъэщIэгъуэн куэдым нобэ 
зыщыдгъэгъуэзащ. Гу зэ ры-
лъыстамкIэ, абыхэм яхэтщ ипэ 
илъэсхэми утыку кърахьахэм 
ящыщ, ауэ иджы я лэжьыгъэм 
зэрыхагъэхъуар нэрылъагъущ. 
Сэ сыт щыгъуи си гуапэщ 
зэфIэкI зиIэ ди щIалэгъуалэр 
зэзгъэцIыхуну, ахэр зыпэрыт 
Iуэхум зэрыдихьэхыр си нэкIэ 
зэзгъэлъагъуну. Сызэригу-
гъэмкIи, къэкIуэнум абыхэм 
ехъулIэныгъэфIхэр щIэныгъэм 
щызэIэрагъэхьэнущ».

Гъэлъэгъуэныгъэм и къэп-
щы такIуэ гупым лIэужьыгъуих-
кIэ лэжьыгъэ нэхъыфIхэр 
 ягъэбелджылащ. Апхуэдэу те-
кIуэныгъэр хуагъэфэщащ: 
КъБКъУ-м и студент Къалмыкъ 
Астемыр (абы и проектыр теу-
хуащ мафIэс къыщыхъуа щIы-
пIэр видеокIэ къызэраху тэм); 
СКФУ-м и къудамэу Пятигорск 
институтым щIэсхэу Лазарев 
Кириллрэ Калиберда Игоррэ 
(видеокамэрэхэм я лэжьэкIэм 
зезыгъэужь Iэмалхэр къагуп-
сысащ), КъБКъУ-м щеджэ 
Шэшэн Лацэ (адыгэбзэр ком-
пьютер IэмалкIэ зэрызэра-
гъэщIэфыну дерс зэхигъэу-
ващ), КъБКъУ-м и еджакIуэхэу 
Лыджыдэ Ислъам, Шырыт Ас-
темыр, Къущхьэ Алихъан сымэ 
(Къэбэрдей-Балъкъэрым и зы-
гъэпсэхупIэхэм зыщыщыбгъэ-
гъуэзэфыну напэкIуэцI зэ -
халъхьащ), «Профхимия Юг» 
ООО-м и IэщIагъэлI Салимов 
Гариб-оглы Рафаэль (Джэр-
пэджэж деж къыщыщIах нат-
рий монтмориллонитыр къэ-
гъэсэбэпауэ зэрагъэкъабзэ 
псыхэр къыщIэгъэкIыным и лэ-
жьыгъэр триухуащ). ТекIуахэм 
ЩIыхь тхылърэ сом мин 35-рэ 
иратащ. 

БАГЪЭТЫР  Луизэ.
Сурэтхэр  Къарей  Элинэ 

трихащ.

Мыщэм  зыщихъумэурэ  мащэм  ихуащ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Мазаем и 10, щэбэт

УФ-м щагъэлъапIэ Дипломат IэнатIэм 
и лэжьакIуэм и махуэр

1883 гъэм къалъхуащ Кавказ Ищхъэрэ 
совет республикэм и гъэ зэщIакIуэ коми -
тет нэхъыщ хьэм и унафэщIу щыта Куэ цэ 
Пщымахуэ.

1890 гъэм къалъхуащ узэ щIакIуэ, «Адыгэ 
псалъэ» газетым и редактору щыта, 
«Адыгэбзэ» тхылъыр зэхэзылъхьа Хъуран 
 Батий.

1917 гъэм къалъхуащ УФ-м и цIыхубэ 
 артист Сонэ Мухьэрбий.

1928 гъэм къалъхуащ УФ-м щIыхь зиIэ и 
агроном Мысрокъуэ Беслъэн.

1940 гъэм къалъхуащ тхакIуэ, публи-
цист, критик, УФ-м щэнхабзэмкIэ щIыхь 
зиIэ и лэжьакIуэ КхъуэIуфэ Хьэчим.

1942 гъэм къалъхуащ техникэ щIэны-
гъэхэмкIэ доктор, КъБКъУ-м и профес-

сор, ЩIДАА-м и академик Дэхъу Му-
хьэмэд.

1945 гъэм къалъхуащ жылагъуэ лэ-
жьакIуэ, хьэрычэтыщIэ, псапащIэ Едыдж 
Нихьаи.

Дунейм и щытыкIэнур
«pogoda.yandex.ru сайтым зэ ритымкIэ, 

Налшык уэфIу щы щытынущ. Хуабэр ма-
хуэм градус 16 - 18, жэщым градуси 6 - 8 
щыхъунущ.

Мазаем и 11, тхьэмахуэ

Сымаджэм и дунейпсо махуэщ
ЩIэныгъэм хэт бзылъхугъэ хэм я ду-

нейпсо махуэщ
1946 гъэм къалъхуащ жыла гъуэ лэ-

жьакIуэ, философие щIэныгъэхэмкIэ 
 доктор, КъБКъУ-м и профессор, ЩIДАА-м 
и академик, КъБР-м щIэныгъэхэмкIэ 
щIыхь зиIэ и лэжьакIуэ Унэж Кашиф.

1952 гъэм къалъхуащ жыла гъуэ лэ-
жьакIуэ, КъБР-м цIыхухэм социальнэу 
 къащхьэщыжынымкIэ щIыхь зиIэ и 

лэжьакIуэ Щоджэн Риммэ.
Дунейм и щытыкIэнур

«pogoda.yandex.ru сайтым зэ ритымкIэ, 
Налшык уфауэ щы щытынущ. Хуабэр 
 махуэм градус 15 - 17, жэщым градуси 6 
щыхъунущ.

Мазаем и 12, блыщхьэ

ЩIэныгъэмрэ гуманизмэмрэ я ду-
нейпсо махуэщ

1929 гъэм Налшык щIыпIэ мыхьэнэ зиIэ 
курорт хъуащ.

1957 гъэм Кавказ Ищхъэрэм щыяпэу 
Налшык телевиденэм лэжьэн щыщIи-
дзащ.

1884 гъэм къалъхуащ Тыркум щыпсэ -
уа адыгэ тхакIуэ, дунейпсо литерату-             
рэм и классикыу къалъытэ Хьэткъуэ 

Умар (Омер Сейфеддин).
1944 гъэм къалъхуащ усакIуэ, КъБР-м и 

къэрал саугъэтым и лауреат Къэшэж 
 Иннэ.

1948 гъэм къалъхуащ уэрэджыIакIуэ 
цIэрыIуэ, КъБР-м, КъШР-м я цIыхубэ ар-
тист Мэремыкъуэ Хъусен.

1958 гъэм къалъхуащ тхыдэ щIэны-
гъэхэмкIэ доктор, УФ-м профессиональнэ 
щIэныгъэмкIэ и IэнатIэм щIыхь зиIэ и 
лэжьакIуэ ТекIуий Мадинэ.

Дунейм и щытыкIэнур
«pogoda.yandex.ru сайтым зэритымкIэ, 

Налшык уфауэ щыщытынущ. Хуабэр 
 махуэм градус 14 - 16, жэщым градуси 7 
щыхъунущ.

КъБР-м и Парламентым и УнафэщI Егоровэ Та-
тьянэ гъатхэ лэжьэгъуэм и япэ зэIущIэр ири-
гъэкIуэкIащ. Зэрыхабзэу, ар Урысей Федера-
цэмрэ Къэбэрдей-Балъкъэр Республикэмрэ я 
къэрал гимнхэмкIэ къызэIуахащ. ЗэIущIэм щIэ-
сащ КъБР-м и Парламентым и лIыкIуэ - УФ-м и 
сенатор Ульбашев Мухьэрбийрэ УФ-м Феде-
ральнэ Зэхуэсым и Къэрал Думэм и депутат 
Геккиев Зауррэ.

ЗЭIУЩIЭР къыщызэIуихым, Егоровэ Татьянэ 
къы теувыIащ гъатхэ лэжьэгъуэм депутатхэм гу-
лъытэ зыхуащIын хуей Iуэхугъуэ нэхъыщхьэхэм. 

- КъБР-м и Парламентым мы иджырей и зэхы-
хьэгъуэм и иужьрей гъатхэ лэжьэгъуэр нобэ къы-
зэIудох. Ар къэтлъытэу, нэхъри зэщIэкъуауэ, жэуап-
лыныгъэ тхэлъу ди къалэнхэр дгъэзэщIэн хуейуэ 
къызолъытэ, - жиIащ Егоровэм. - Псом хуэмыдэу 
Урысей Федерацэм и президент хэхыныгъэхэр тэ-
мэму зэрекIуэкIынум ди нэIэ тетын хуейщ. Зэрыф-
щIэщи, ди къэралым дежкIэ иджырей хэхыны-
гъэхэм мыхьэнэшхуэ яIэнущ, ди къэкIуэнур зы-
хуэдэнур игъэбелджылыуэ. Абы къыхэкIыу сыхуейт 
хэхыныгъэхэр Къэбэрдей-Балъкъэрым сыт и лъэ-
ныкъуэкIи законым тету къызэгъэпэщауэ щекIуэ-
кIыну, дэтхэнэ хэхакIуэми и еплъыкIэр фIыуэ егуп-
сысауэ къигъэлъэгъуэну. Апхуэдэуи адэкIэ пыт -
щэн хуейщ дзэ Iуэху хэхам хэт ди щIалэхэмрэ 
абыхэм я унагъуэхэмрэ дазэрыдэIэпыкъум. «Хэкум 
и хъумакIуэхэр» къэрал фондым и къудамэр Къэ-
бэрдей-Балъкъэрми къызэрыщызэIуахам и мыза-
къуэу, КъБР-м и Iэтащхьэ КIуэкIуэ Казбек и жэр-
дэмкIэ, республикэм щыдогъэзащIэ «ЛIыхъужь-
хэм я бынхэр» зыфIэтща Iуэхури. Депутат къэс уна-
гъуэ щхьэхуэхэм я нэIэ тетщи, адэкIи абы и 
лъэ ныкъуэкIэ дылэжьэн хуейщ. Ди лIыхъужьхэм 
яхуэфащэ гулъытэ егъэгъуэтыпхъэщ. Шэч хэ мы-
лъу, дызэлэжьын хуейхэм ящыщщ ди лъэпкъ 
 щэнхабзэмрэ зэхущытыкIэхэмрэ тхъумэнымрэ ди 
щIалэгъуалэр хэкупсэу къэдгъэхъунымрэ. Зэрыф-
щIэщи, Урысейм и Президентым и УнафэкIэ, 2024 
гъэр Унагъуэм и илъэсу ягъэуващ. Ди пашэм Iэ 
щIидзащ бынунагъуэшхуэхэм зэрадэIэпыкъунум 
теухуа унафэм. Абы ипкъ иткIэ, бынунагъуэшхуэу 
Урысейм къыщалъытэ сабиищрэ нэхъыбэрэ зиIэ-
хэр. Дэфтэрым къыщыгъэлъэгъуащ къэралыр 
абы хэм зэрадэIэпыкъуну щIыкIэр. Абы щыгъуэми 
щIыналъэ къэс хуитщ бынунагъуэшхуэхэм зэрызы-
щIагъакъуэ Iэмалхэм дыщIагъуну. Мы Iуэхум и 
лъэныкъуэкIи цIыхухэм я Iуэху еплъыкIэхэр къэт-
лъытэу, жэрдэм къыхэтлъхьэну сфIэкъабылщ. 
 КъищынэмыщIауэ, гъатхэ лэжьэгъуэм егъэджэ-
ныгъэм, узыншагъэр хъумэным, цIыхухэм я псэу-
кIэр зэIузэпэщ щIыным ехьэлIауэ къыхэтлъхьэ дэт-
хэнэ законопроектри и кIэм нэдгъэсын хуейщ, 
зэхыхьэгъуэщIэм Iуэху ныкъуэщI къыхуэдмыгъа-
нэу. Фигу къэзгъэкIыжыну сыхуейт депутатхэм я 
къалэн нэхъыщхьэ дыдэхэм зэращыщыр, хэха-
кIуэхэм жаIэм едаIуэ къудей мыхъуу, зи гугъу ящI 

гугъуехьхэр зыхуэдэр зыхащIыкIыныр. Къыхэзгъэ-
щынщи, лэжьыгъэ гугъу къытпэщылъщ, икIи дэт-
хэнэми и къалэныр зэригъэзащIэм теухуауэ щыты-
нущ диIэну ехъулIэныгъэри.

ЗэIущIэм Налшык суд IуэхущIапIэ №15-м зэзы-
гъэкIуж хеящIэу щыхахащ Безрокъуэ Маринэ. Де-
путатхэр арэзы техъуащ «КъБР-м юридическэ 
дэIэпыкъуныгъэр пщIэншэу зэрыщратым теухуа-
уэ» КъБР-м и Законым зэхъуэкIыныгъэхэр хэлъ хьэ-
ным и IуэхукIэ, «КъБР-м туризмэм зыщегъэу жьы-
ным ехьэлIауэ» КъБР-м и Законым зэхъуэкIыны-
гъэхэр хэлъхьэным и IуэхукIэ» «КъБР-м физическэ 
щэнхабзэмрэ спортымрэ ехьэлIа Iуэхухэр къыщы-
зэгъэпэщыным теухуауэ» КъБР-м и Законым и 
Iыхьэ 6, 9-хэм зэхъуэкIыныгъэхэр хэлъхьэным и 
IуэхукIэ» КъБР-м и законхэм я проектхэм. 

Ульбашев Мухьэрбий зэIущIэм къыщызэщIи-
къуэжащ 2023 гъэм и бжьыхьэ лэжьэгъуэм зэ-
фIагъэкIа Iуэхухэр. Сенаторым зэрыжиIамкIэ, къа-
лэн нэхъыщхьэу ягъэзэщIахэм ящыщщ Украинэм 
щекIуэкI дзэ Iуэху хэхам хэтхэмрэ абыхэм я уна-
гъуэхэмрэ зэрызыщIагъакъуэ IэмалыщIэхэр яуб-
зыхуу къызэращтэжар. Псалъэм папщIэ, ахэр пен-
сэ ахъшэкIэ къызэгъэпэщыныр, егъэджэныгъэмрэ 
социальнэ дэIэпыкъуныгъэмрэ ехьэлIауэ хуэгъэ-
кIуатэ щыIэхэр нэхъыбэ яхуэщIыныр зрагъэхъу-
лIащ. Дзэ Iуэху хэхам хэтхэм Iэмал яIэщ еджапIэ 
 нэхъыщхьэхэм квотэ щхьэхуэхэмкIэ щIэтIысхьэну, 
я бынхэр чэзум хэмыту школхэмрэ сабий гъэса-
пIэхэмрэ къащтэну. 2024 гъэм и кIэ пщIондэ СВО-м 
хэтхэмрэ абыхэм я унагъуэхэмрэ ятелъ кредит 
щIыхуэр щамыт я пIалъэм хущIагъуащ. Ульбаше-
вым къыхигъэщащ КъухьэпIэ къэралхэр Урысейм 
зэран къыхуэхъуну иужь щит зэман мытыншым 
хэту 2024 гъэм и бюджетыр зэхагъэувэн хуей зэ-
рыхъуар, ауэ гугъуехьхэм емылъытауэ, республи-
кэм и бюджетыр зыхуэдэ хъуам арэзы укъызэ-
рищIыр. Апхуэдэу бюджетым къыдыщIагъум про-
цент 12-кIэ хагъэхъуащ, икIи сом мелард 20-рэ 
 мелуан 200-м щIигъу ар хъуну къабжащ. Сена-
торым жиIащ, лъэпкъ Iуэхухэм хыхьэу, 2023 гъэм 
республикэм щIыналъэ проект 45-рэ зэрыща-
гъэзэщIар, псоми зэхэту сом мелард 12 я уасэу. 

Ульбашев Мухьэрбий фIыщIэ псалъэхэр яху-
жиIащ КъБР-м и Iэтащхьэм, КъБР-м и Парламен-
тым и УнафэщIым, республикэ унафэщIхэм, адэкIи 
жыджэру зэдэлэжьэну зэригуапэри дыщIигъуащ.

ЗэIущIэм хэтахэр едэIуащ УФ-м ЮстицэмкIэ и 
министерствэм и управленэу Къэбэрдей-Балъкъэ-
рым щыIэм 2023 гъэм зэфIигъэкIами. 

Унагъуэхэм щызекIуэ хабзэхэр Урысей Феде-
рацэм нэхъ быдэ щыщIыным теухуауэ къэралым 
иригъэкIуэкI лэжьыгъэм теухуауэ зэIущIэм и Iуэху 
еплъыкIэ къыщигъэлъэгъуащ «Родина» урысей-
псо политикэ партым и щIыналъэ къудамэм и уна-
фэщI, сымаджэ хьэлъэхэмрэ ныкъуэдыкъуэ хэм рэ 
защIэгъэкъуэнымкIэ «Милосердие 07» IуэхущIа-
пIэм и унафэщI Кузьминов Олег.

БАГЪЭТЫР Луизэ.

Къалэн нэхъыщхьэхэр яубзыху

КъБР-м и Правительствэм и УнафэщI Мусуков Алий ири-
гъэкIуэкIащ Iуэхугъуэ нэхъыщхьэхэр щызэпкъраха зи чэзу 
зэIущIэ. 

КъБР-м щIы, мылъку зэхущытыкIэхэмкIэ и министр Тэхъу 
 Аслъэн игъэбелджылащ Къэбэрдей-Балъкъэрым и къэрал 
мылъкум щыщ уней щIынымкIэ 2023 гъэм къагъэлъэгъуа бжы-
гъэхэр.  Программэм къыщыхьащ 2023 гъэм республикэм и 
къэрал  мылъкум щыщ акцэ пакетитху, бгъэIэпхъуэ мыхъу 
 объект 44-рэ уней щIын хуейуэ. 

- Къэрал мылъкур уней щIыным къыхэкIащ сом мел уан           
339-рэ. Абы щыщу акцэхэм - сом мелуан 220-рэ, нэгъуэщI 
 мылъкуу ящам - сом мелуани 119-рэ. 2023 гъэм уней ящIащ 
 акцэ паке титI, бгъэIэпхъуэ хъу объектитI, транспорт 16. 

Мылъкур уней щIыным 2023 гъэм къыпэкIуащ сом мелуан               
293-рэ. Республикэм и бюджетым абы къыпэкIуэу къыхэ -
хъуэн хуеяр процент 86,4-кIэ гъэзэщIа хъуащ, - жиIащ ми-
нистрым.

ЗэхъуэкIыныгъэ халъхьащ республикэм и къэрал мылъкур 
уней щIынымкIэ 2024 гъэм хуэзэр хуэгъэфэщауэ зэрагъэбел-
джылам. Тэхъу Аслъэн къыхигъэщащ, КъБР-м и Правите-
льствэм къы хилъхьа проектым тету, мылъкур уней щIынымкIэ 
программэм иджыри акцэ пакетитI, бгъэIэпхъуэ мыхъу объект 
43-рэ къызэры хэхъуэр. ЗэхъуэкIыныгъэхэр къэплъытэмэ, 
къэрал мылъкур уней щIыным хуэгъэфэщауэ къыпэкIуэнущ 
сом мелуан 228-рэ.

ЗэIущIэм къыщащтащ Налшык къалэ и муниципальнэ 
мылъкум хиубыдэ, зыри зыщымыпсэу, метр зэбгъузэнатIэ 
548-рэ хъу унэр республикэм и къэрал мылъкум хэгъэхьэным-
кIэ проектыр. Ар    игъэбелджылащ Тэхъу Аслъэн. Мылъкур и 
нэIэ щIэтынущ КъБР-м узыншагъэр хъумэнымкIэ и министер-
ствэм и республикэ сабий центрым. 

Республикэм и мылъку гъэтIылъам щыщ КъБР-м ухуэны-
гъэмрэ псэупIэ-коммунальнэ хозяйствэмкIэ и министерствэм 
иратынущ. 

- 2024 гъэм сом мелуани 8,17-рэ текIуэдэнущ Кичмалкэ 
 къуажэм администрацэм и унэщIэ щаухуэным, - къигъэнэIуащ                
КъБР-м ухуэныгъэмрэ псэупIэ-коммунальнэ хозяйствэмкIэ и 
министр Бэрбэч Алим. 

Правительствэм и УнафэщIым зэIущIэм хэтхэм ягу къигъэ-
кIыжащ къуажэм дэта администрацэр иджыблагъэ мафIэм 
зэри сар, абы и пIэм нэгъуэщI кърагъэувэжын щхьэкIэ рес-
публикэм и мылъку гъэтIылъам зэрыхэIэбэр. 

ЗэIущIэм къыщащтащ Къэбэрдей-Балъкъэрым фошыгъу 
узым щыпэщIэтынымкIэ щIыналъэ программэр. Абы теухуауэ 
къэпсэ лъащ КъБР-м узыншагъэр хъумэнымкIэ и министр Къа-
лэбатэ  Рустам. ЗэхъуэкIыныгъэхэр сэбэп хъунущ а узыфэр 
зыпкърытхэм медицинэ Iуэхутхьэбзэр нэгъэсауэ ягъуэты-
нымкIэ. 

КъБР-м лэжьыгъэмрэ цIыхухэм псэуныгъэкIэ за щIэ-
гъэкъуэ нымкIэ и министр Асанов Алим зэIущIэм щигъэбел-
джылащ республикэм и цIыхухэм ядэIэпыкъуным теухуа 
проектищ. 

ГУГЪУЭТ  Заремэ. 

Уней мылъкум хуагъакIуэ

Умар и вагъуэр я гъуэгугъэлъагъуэщ
Пасэрей философ цIэрыIуэ Цицерон 

зэрыжиIауэ, дунейм ехыжахэр иджыри 
псэущ, ахэр зыцIыхуу щытахэм ягу 
илъыхукIэ, Iуэху зехьэкIэу ябгъэдэлъам-
рэ гупсысэу яIамрэ зыгуэр тепсэ лъы-
хьы хукIэ. Аращ ипэжыпIэкIэ зэры-
щытри: фэеплъыр мыкIуэдыж Iуэху-
гъуэщ, блэкIамрэ иджырей зэманымрэ 
зэпищIэрэ къэкIуэнуми хуэгъэпсауэ. 
ЛIэ ныгъэмрэ гъащIэмрэ зэзыпхыу щы-
Iэри аращ. Апхуэдэ фэеплъ нэху дунейм 
къытезынахэм ящыщщ УФ-м и еджапIэ 
нэхъыщхьэ IэнатIэм щIыхь зиIэ и 
лэжьакIуэ, КъБР-м щIэныгъэмкIэ щIыхь 
зиIэ и лэжьакIуэ, техникэ щIэныгъэхэм-
кIэ доктор, профессор Батыр Умар Да-
нял и къуэр (1954 - 2017). Бэрбэч Хьэ-
тIутIэ и цIэр зезыхьэ Къэбэрдей-Балъ-
къэр къэрал университетым и зыу-
жьыныгъэм хэлъхьэныгъэ ин хуэзыщIа 
еджагъэшхуэр псэужамэ, мы мазэм 
илъэс 70 ирикъунут… 

БАТЫР УМАР Бахъсэн щIыналъэм хыхьэ 
Псыхъурей къуажэм 1954 гъэм и мазаем 
къыщалъхуащ. Жылэм дэт курыт школыр 
ехъулIэныгъэкIэ къэзыуха щIалэщIэм 
еджэным щыпищащ Налшык дэт поли-
техникэ техникумым. А илъэсхэм Умар 
нэхъ ри дихьэхауэ щытащ техникэ зэмы-
лIэужьыгъуэхэм я зэпкърылъыкIэм, абы-
хэм ехьэлIа технологие пэрытхэм. Еджэ-
ныр фIы дыдэу къезыхьэлIа Батырыр тех-
никум нэужьым советыдзэм ираджащ, 
къэралым къулыкъу хуищIэну. ЩIыхь зы-
пылъ а къалэныр екIуу, къызы хуэтыншэу, 
фIы щIэрэ щытхъурэ пылъу игъэзэщIащ 
адыгэ щIалэм икIи щалъхуа щIыналъэм 
къигъэзэжащ. 

ЩIэныгъэм хуэнэхъуеиншэ Батыр Умар 
абдеж мурад ищIащ бгъэдэлъ зэфIэкIым 
адэкIи хигъэхъуэну. А хъуэпсапIэр и 
 гъуэгугъэлъагъуэу ар лъэпощхьэпоуншэу 
щIэтIысхьащ Къэбэрдей-Балъкъэр къэ-
рал университетым и инженер-техникэ 
фа  культетым. Студент илъэсхэр куп щIа-
фIэу, хьэлэмэту, щызу ирихьэкIащ Умар. 
Зэрихабзэу, ар гупым къыхэжаныкIхэм 
ящыщт, зэныбжьэгъухэм я пашэт, я 
гупсэт. Еджэнми университетым щекIуэкI 
жылагъуэ лэжьыгъэхэми хуэщхьэхыртэ-
къым ар. Псы хуэлIа къэкIыгъэм псыIа-
гъэр зэрызыщIишэм хуэдэу, щIалэщIэм 
ерыщу хигъахъуэрт бгъэдэлъ зэфIэкIхэм, 
и гупсысэхэм зригъэубгъурт, щIэныгъэ-
щIэхэм хуэпабгъэрт, къэхутэныгъэщIэхэм 
дахьэхырт. Батырыр хущIэкъурт къыхиха 
инженер, техник IэщIагъэм и щэху псори 
къызэрызэIуихыным. 

Совет лъэхъэнэм зэтраублауэ щыта 
егъэджэныгъэм IуэхугъуэфI куэд хэлъащ. 
Абыхэм ящыщт къэралым хыхьэ щIына-
лъэхэм щылажьэ университетхэм фIыхэм 
я фIыжу щеджэ студентхэм гулъытэ лъагэ 
ягъуэту зэрыщытар. Къапщтэмэ, абыхэм 
Iэмал къахукъуэкIырт Москварэ Ленин-
градрэ (иджы Санкт-Петербург), нэгъуэщI 
къалэшхуэхэми дэт къэрал университет-
хэм, институтхэм еджэным щыпащэну. 
Апхуэдэ IэмалыфI зиIа зи щIалэгъуэхэм 
яхэхуат Батыр Умари. КъБКъУ-м и студент 
нэхъыфIхэм, фIы дыдэу еджэхэм ящыщ 
Умар ещанэ курсыр къиуха нэужь, еджэ-
ным щыпищащ Москва къэрал техноло-
гие университетым (МКъТУ «Станкин») 
(абы щыгъуэ Лъэрыгухэм (станокхэм) ира-
хьэлIэ пкъыгъуэхэмкIэ Москва къэрал 
инс титутым). А еджапIэ нэхъыщхьэ цIэ-
рыIуэм щыщIэса илъэсхэри, зэресам 
хуэдэу, купщIафIэу, Iуэхугъуэ хьэлэмэт-
хэмкIэ гъэнщIауэ ирихьэкIащ Батырым. 
Абы и чэнджэщэгъут, унэтIакIуэт икIи 
гъуа зэт «Станкин»-м щылажьэ еджагъэш-
хуэхэу, Лениным и щIыхькIэ ягъэувауэ 
щыта къэрал саугъэтыр зыхуагъэфэща-
хэу Балакшин Борис, Соломенцев Юрий, 
Тимирязев Владимир сымэ, нэгъуэщI 
щIэныгъэлIхэр. 

А псоми гу лъамытэу къэнакъым инсти-
тутым и унафэщIхэм. Диплом «плъы-
жьыр» и Iэрылъхьэу къэралым и щы хьэ-
рым дэт еджапIэ нэхъыщхьэ нэхъыфIхэм 
ящыщ зыр 1980 гъэм къэзыуха Батыр 
Умар а и унэтIакIуэхэм я чэнджэщкIэ щIэ-
тIысхьауэ щытащ институтым и аспиран-
турэм. Студент илъэсхэм къиугъуея щIэ-
ныгъэхэр, иригъэкIуэкIа къэхутэныгъэхэм 
къарикIуахэр Умар щызэхуихьэсыжауэ 
щытащ и кандидат диссертацэ куп щIа-
фIэм. А лэжьыгъэр хъарзынэу пхигъэкIри, 
«техникэ щIэныгъэхэмкIэ кандидат» цIэри 
къыфIащауэ щытащ Батырым. Апхуэдэ 
ехъулIэныгъэ лъагэхэр зыIэригъэхьарэ 

мурадыщIэхэмрэ жэрдэмыщIэхэмрэ и 
куэду щIэныгъэлIым къигъэзэжауэ щы-
тащ щалъхуа щIыналъэм. Куэд дэмыкIыу 
ар ирагъэблэгъащ КъБКъУ-м. 

Лъэпкъ Iущыгъэми зэрыщыжыIауэ, 
«жы гым къыпыкIэр и уасэщ, цIыхум и уа-
сэр и IуэхущIафэрщ». Университетым и 
ин женер-техникэ факультетым егъэджа-
кIуэу, студент щIалэгъуалэм я унэтIакIуэу 
лэжьэн щыщIэзыдза щIэныгъэлIым 
бгъэдэлъ Iуэху зехьэкIэ пэрытым, хэлъ 
жыджэрагъымрэ и пщэрылъ къалэнхэр 
гъэзэщIэнымкIэ зыхищIэ жэуаплыныгъэ 
лъагэмрэ зэман кIэщIым къриубыдэу 
пщIэрэ щIыхьрэ къыхуахьащ Батырым. А 
лъэхъэнэм КъБКъУ-м и ректору щыта 
 Лъостэн Владимир 1989 гъэм къыди-
гъэкIа унафэм ипкъ иткIэ Батыр Умар 
ягъэувауэ щытащ инженер-техникэ фа-
культетым и декану. «ФIагъымкIэ упра-
вленэ» кафедрэр факультетым иужькIэ 
къыщызэIуаха нэужь, ар апхуэдэуи щы-
тащ а IэнатIэми и пашэу.

Жэуаплыныгъэ лъагэ зыпылъ къалэн-
хэр къызыхуэтыншэу зэдихьу илъэс 26-кIэ   
а IэнатIэм пэрытащ Батыр Умар. ЖыпIэну-
рамэ, а лъэхъэнэм къриубыдэу зэхъуэкIы-
ныгъэфIхэр щекIуэкIащ, зыу жьыныгъэ 
инхэри игъуэтауэ щытащ ди уни вер-
ситетым и инженер-техникэ факультетым. 
Абы къыщызэIуахауэ щытащ Iэ-
щIагъэщIэхэм щыхурагъаджэ IэнатIэхэр. 
Абыхэм ящыщт «Машинэхэмрэ ерыскъып-
хъэ къызэралэжь Iэмэпсымэхэмрэ», 
«ФIа гъымкIэ управленэ», «Мехатроник-
хэм рэ робототехникэхэмрэ», «Ерыскъып-
хъэхэм я технологиер», нэгъуэщI хэри. Ба-
тырым къыхилъхьэ жэрдэмхэр я тегъэщIа-
пIэу хэпщIыкIыу заужьащ фа куль тетым и 
мылъку-техникэ лъабжьэм, егъэджэны-
гъэ-методикэ Iэмалхэм, программно-хъы-
барегъащIэ унэтIыныгъэ хэм. А псори 
сэбэпышхуэ хъурт егъэджэныгъэр лIэщIы-
гъуэщIэм ирихьэлIэу зытеувауэ щыта мар-
дэщIэм къыщыгъэлъэгъуахэр къызы хуэ-
тыншэу гъэзэщIэнымкIэ. ЕхъулIэныгъэ 
яIэу студентхэм щIэныгъэфI щызрагъэ-
гъуэ тырт факультетым и бакалавриатым, 
магистратурэм, аспирантурэм. Абыхэм 
щагъэхьэзыр IэщIагъэлI хэр лъэпкъ эконо-
микэр а лъэхъэнэм зыхуей-зыхуэныкъуэ 
защIэхэт. А зэманым Батырым и Iуэху-
щIафэхэр зи нэгу щIэкIахэм зэрыжа Iэ-
жымкIэ, абы КъБКъУ-м япэу къыщызэри-
гъэпэщауэ щытащ диплом лэжьыгъэхэр 
Интернетым и онлайн мардэм иту щыпха-
гъэкI совет. Абы и фIыгъэ куэд хэлъщ 
еджапIэм техникэ-хъыбаре гъащIэ зэфIэ-
кIышхуэ мы зэманым зэрыбгъэдэлъми. 

А псоми къадэкIуэу щIэныгъэлI щып-
къэм иригъэкIуэкIырт къэхутэныгъэ лэ-
жьыгъэшхуэхэр. Абыхэм къарикIуахэр 
щызэхуэхьэса и доктор диссертацэр абы 
утыку ирихьащ 2001 гъэм. Москва дэт 
къэрал технологие университетым щыт-
хъу пылъу ар щыпхигъэкIри, «техникэ 
щIэныгъэмкIэ доктор» цIэри къыфIащащ. 
Батырым и лэжьыгъэщIэр теухуат ма-
шинэхэр щызэпкъралъхьэкIэ ирахьэлIэ 
пкъыгъуэхэм я фIагъым зэрыхагъахъуэ 
щIыкIэхэм. А къэхутэныгъэм щIэуп щIэш-
хуэ щиIауэ щытащ щIэныгъэ дунейм. Абы 
къыщыгъэлъэгъуа Iуэхугъуэхэр ноби къы-
щагъэсэбэп машинэхэр щащI IэнатIэхэм. 
Инженерием, техникэмрэ технологие пэ-
рытхэмрэ ятеухуа щIэныгъэ лэжьыгъэу 
100-м щIигъу къыпыкIащ щIэныгъэлI Iэ-
зэм и къалэмыпэм. Абыхэм я мыхьэнэр 
ноби кIуэдыркъым. 

Лэжьыгъэм и къызэгъэпэщакIуэ ахъыр-

зэ маным гулъытэшхуэ хуищIырт щIэны-
гъэ центр зэмылIэужьыгъуэхэр факульте-
тым къыщызэIухынми. Батыр Умар гъуэгу 
зрита апхуэдэ IэнатIэхэм ящыщщ «Меха-
троникэмрэ робототехникэмрэ», «Ухуэны-
гъэм и экспертизэр, гъэунэхуныгъэр, сер-
тификацэр» фIэщыгъэхэр зиIэ щIэныгъэ-
егъэджэныгъэ центрхэр, «КъБКъУ-м щIы 
хъейм къимыгъэтIасхъэ ухуэныгъэхэмрэ 
ухуэныгъэ технологиемкIэ и щIэныгъэ-
къэхутакIуэ институтыр», «КъБКъУ-м кон-
структор-технологие информатикэмкIэ и 
центрыр», нэгъуэщIхэри. Лъэпкъ эконо-
микэмкIэ мыхьэнэшхуэ зиIэ а унэтIыны-
гъэхэмкIэ зэчэнджэщын, я Iуэху еплъы-
кIэхэмрэ мурадхэмрэ къаIуэтэн мурадкIэ 
Батырым университетым мызэ-мытIэу 
къыщызэригъэпэщащ щIэныгъэ зэхуэ-
сыш хуэхэр, конференцхэр, симпозиум-
хэр. Апхуэдэхэщ 2003 гъэм къыщыщIэдза-
уэ тхуэнейрэ зэхаша «XXI лIэщIыгъуэм и 
щIэныгъэр, техникэмрэ технологиемрэ» 
Урысейпсо щIэныгъэ-техникэ конфе-
ренцхэр, «ФIагъым и пщалъэхэр. Хъы-           
ба регъа щIэ технологиещIэхэр» Урысей-
псо щIэныгъэ-техникэ зэхуэсышхуэр. 2016 
гъэм апхуэдэ зэхыхьэм дунейпсо мардэ 
игъуэтауэ щытащ. Абыхэм кърагъэбла-
гъэрт хамэ къэралхэм цIэрыIуагъ щызиIэ 
еджагъэшхуэхэр, щIэныгъэлI Iэзэхэр, къэ-
хутакIуэ емызэшхэр. 

Батыр Умар и зэфIэкI лъагэмрэ щIэны-
гъэ куумрэ къахьа ехъулIэныгъэфIхэм ха-
лъытэ Урысей Ипщэм щыяпэу абы 
 КъБКъУ-м 2010 гъэм къыщызэригъэпэщ ауэ 
щыта «Машинэухуэ IэнатIэм къыщагъэ-
сэбэп технологие лъагэхэр» щIэныгъэ-
егъэджэныгъэ центрыр. Батырым и ныб-
жьэгъуфIу щыта, РАН-м Конструктор-тех-
нологие информатикэмкIэ и институтым и 
профессор Шептунов Сергей зэрыжиIам-
кIэ, центрыр къызэIухыным епха гупсы-
сэхэр Умар и гум илът лIэщIыгъуэ блэкIам 
и 90 гъэ гугъухэм щыгъуи. Къэралыр 
зэрыта щытыкIэ къызэрымыкIуэм и зэран-
кIэ гувами, апхуэдэ лабораторэ щхьэхуэр 
къызэIуихыфауэ щытащ Батырым - Iэмал 
зэригъуэту, и хъуэпсапIэр нахуапIэ ищIащ, 
махуэл димыгъэкIыу. А центрыр ещхьщ 
машинэ щащI завод цIыкIум, зыхуей-зы-
хуэфI псомкIи зэщIэузэдауэ. Абы и IэщIа-
гъэлIхэм зэрыжаIэмкIэ, апхуэдэ IэнатIэ 
Урысей Федерацэм щылажьэ еджапIэ нэ-
хъыщхьэхэм ящыщу зиIэр зыбжанэщ. 
Абы лэжьыгъэр къызыхуэтыншэу щызэте-

ублащ, машинэухуэ IэнатIэм ехьэлIа къэ-
хутэныгъэхэри гъэунэхуныгъэхэри щызэ-
фIах, 3D-сканер, 3D-принтер, компьютер 
лъэщхэр, бжыгъэр зи лъабжьэ технологие 
пэрытхэри я Iэдэжу. Центрым студентхэр 
щрагъаджэ къудейкъым, атIэ инженер 
IэщIагъэхэм зи лэжьыгъэр епхахэм я щIэ-
ныгъэм, зэфIэкIым щахагъахъуэ. Нобэ а 
центрым хуэфащэ дыдэу зэрехьэ къы-
зэзыгъэпэща щIэныгъэлI щыпкъэ Батыр 
Умар и цIэр. 

Апхуэдэу, игури и псэри зыпэрыт Iэна-
тIэм, ар егъэфIэкIуэным етауэ, и къалэн-
хэр къызыхуэтыншэрэ щытхъу пылъу зэ-
фIихыу, лъэпкъ щIэныгъэм зегъэу-
жьыным хьэлэлу куэдрэ хуэлэжьащ Батыр 
Умар Даниял и къуэр. IэщIагъэлI цIэрыIуэм 
и лэжьыгъэшхуэр гулъытэншэ хъуакъым. 
КъыфIаща цIэ лъапIэхэм къадэкIуэу, Ба-
тырым куэдрэ къыхуагъэфэщащ щытхъу, 
фIыщIэ тхылъхэр, къэрал дамыгъэхэр. 
Абыхэм ящыщщ ди щIыналъэм и дамы-
гъэ нэхъ лъапIэ дыдэу Къэбэрдей-Балъ-
къэр Республикэм и ЩIыхь тхылъыр, 
 КъБР-м и Парламентым, республикэм и 
Правительствэм, УхуэныгъэмкIэ и минис-
терствэм, КъБКъУ-м и унафэщIхэм, нэ-
гъуэщI IэнатIэхэми къабгъэдэкIа щIыхь, 
щытхъу, фIыщIэ тхылъхэр. Зыпэрыт Iэна-
тIэми жылагъуэми пщIэшхуэ щызиIа 
адыгэлI нэсыр лъэпкъ хабзэрэ нэмысрэ 
зыхэлът, зэхэщIыкI куу зыбгъэдэлът, зи 
псалъэм тебгъуэтэж цIыхут. Илъэс 26-кIэ 
ар зи пашэу щыта инженер-техникэ фа-
культетым и лэжьакIуэхэр, студентхэмрэ 
аспирантхэмрэ абы иIыгъащ, игъэп сэуащ 
зы унагъуэшхуэм хуэдэу, зэгурыIуэрэ 
зэдэIуэжу, щIэныгъэ, егъэ джэ ныгъэ 
лэжьыгъэфIхэр зэфIахыу, къэху тэныгъэ 
къызэрымыкIуэхэр ирагъэкIуэ кIыу, зэ-
маным, лъэхъэнэщIэм къигъэув мар-
дэхэм пэлъэщу. 

И Iуэху зехьэкIэ екIум хуэкIуэ унагъуэ да-
хи и щIыбагъ къыдэтащ Батырым. Езыр 
зыхапIыкIа адыгэ унагъуэм илъа лъа-
пIэныгъэхэр ягъэнэхъапэу, и щхьэгъусэ 
Маритэрэ абырэ зэдапIащ, лъэпкъ гъэ-
сэныгъэфI иратащ, щIэныгъэрэ IэщIа-
гъэрэ ирагъэгъуэтащ я быниплIым. Бы-
ным я нэхъыжь Марьянэ и IэщIагъэкIэ 
 дохутырщ. Абы къыкIэлъыкIуэхэу Ма-
динэрэ ФатIимэрэ, экономист Iэ щIагъэр 
зрагъэ гъуэтащ. Ахэр псори унагъуэщ, 
щIэблэ узыншэкIэ нэхъыжьхэми къа-
хуэупсащ. Мухьэмэд къиухащ Москва дэт  
Экономикэ школ нэхъыщхьэр икIи абы 
щолажьэ, аспирантурэм щоджэ.

И мурад псоми хунэмысу, бынымрэ 
абыхэм къащIэхъуахэмрэ гу ящимыхуауэ 
2017 гъэм дунейм ехыжащ Батыр Умар. 
ЩIэныгъэлI щыпкъэм, къэхутакIуэ емы зэ-
шым, ныбжьэгъуфIым, щхьэгъусэ пэжым, 
адэ гуапэм, адэшхуэ IэфIым и фэеплъыр 
нобэ сакъыу яхъумэ къыдэлэжьахэм, ири-
гъэджа студентхэм, зыцIыхуу щытахэм 
ящыщ куэдым, благъэхэмрэ Iыхьлыхэмрэ. 
Умар и вагъуэр я гъуэгугъэлъагъуэщ абы 
къыщIэна унагъуэм исхэм, бынхэмрэ 
 къуэ рылъху-пхъурылъхухэмрэ. 

Аращ. Фэеплъыр мыкIуэдыжщ, ар зейм 
бгъэдэлъа гупсысэхэр, IуэхущIафэхэр, 
Iэу жьыр зыгуэрым и гу лъащIэм щихъу-
мэхукIэ. Дэ тщыщ дэтхэнэми щапхъэ 
 тхуэхъу хъуну гъащIэ купщIафIэщ ды-
зытепсэлъыхьар. Батыр Умар Данял и 
 къуэм и ахърэтыр нэху хъуауэ, и лъэужьыр 
куэдрэ хэмыгъуэщэну дыхуолъаIуэ дэри. 

ЖЫЛАСЭ Маритэ. 

Батыр Умаррэ и щхьэгъусэ Маритэрэ.

Умар и лэжьэгъухэр и гъусэу.

*   *   *

Си адэм и хэкужь,
Си лъахэу Къэбэрдей,
Уэращ сэ си гуфIэгъуэр, уэрщ си гуауэр.
Дапщэщ нэзгъэзэжын слъэкIыну сэ

уи дей?
Сызэрыпсэури сыппэIэщIэу дауэ?

Си напIэр зэтеслъхьам, сэ къыщIохьэж
си нэгу

Си сабиигъуэр щызгъэкIуа къурш лъапэр:
Къуажэшхуэм къыщхьэщытщ
ЩхъуантIабзэу джабэ нэкIу,
Абы щохъуакIуэр куэду мэл -
ЩащI кIапэ.

Плъыр сакъыу Iэщым хэтщ мэлыхъуэ
щIалэ гуэр,

УэрэдкIэ йобзэрабзэ ар уэгу къащхъуэм;
Уэрэдым сыщIодэIу -
Къысхелъхьэ къару уэр,
Сыкъохъур сылъэтэным хуэдэу пцIащхъуэу…

Уемышу къиш уэрэд, мэлыхъуэ щIалэ ес,
Си деж къэIусрэ ищIу си псэр махэ.
Зэхэсхмэ сэ уи макъ, мы си гур мафIэм ес,
Мычэму ар хуопабгъэ адэжь лъахэм!

Уэрэдым иубзыхунщ, сэ сощIэ, си пщэдейр.
Абы сытришэнщ сэ гъуэгу, гумащIэу…
Сызэрыпсэур сэ дауэ уэ ппэIэщIэу,
Си адэм и хэкужь,
Си лъахэу Къэбэрдей?!

*   *   *
Уэ, гъэмахуэр къэсам, укъысIуощIэ,
Удз гъэгъахэр имыхуэу уи куэщI.
Уи къурш уардэхэм тхъуащ я щхьэр хужьу,
Уи щIалагъ уэ итIани мыкIуэщI.

Уи аузхэм дэмыкI пшынэ макъыр -
Уи Iэщыхъуэхэм замыгъэзэш.

Мазаем и 12-м илъэс 80 ирокъу 
Къэбэрдей-Балъкъэр АССР-м и 
къэрал саугъэтым и лауреат, зи 
усэхэр ди бзэгу пэм пылъ, зи 
псалъэхэр ма къамэу жыжьэ нэIуса 
Къэ шэж Иннэ къызэралъхурэ. 

КЪЭШЭЖ Иннэ и усыгъэм 
щыщIиупскIащ лъахэр, адэжь 
лъапсэр, лъэпкъыр. Кавказым, 
Къэбэрдей-Балъкъэрым, Нал шык, 
Iуащхьэмахуэ, Къар мэ хьэблэ хуиуса 
сатыр къабзэхэм гур къыщIаIэтэ, 
ягъэпIейтей, гукъэкIыжым ухадзэ. И 
лъынт хуэу хъуамкIэ къызыхэкIа лъэп-
къым зэрыпыщIам щыхьэт дахэ 
тохъуэ зэм щабэ, зэм лIы гъэкIэ 
псыхьа, зэми ди нэ хъыжь хэм яIа 
щыIэкIэ-псэукIэм ухуэзыгъэпабгъэ 
усэхэр. Ар бгы абрагъуэхэм я усакIуэт 
- и гур зэIухати, усыгъэм иригъэщI лъа гъуэмкIэ абы я щыгум нэсырт. 
Сатырхэм драшажьэри, дэри дытоувэ а щыгум, добауэ усэкIэ. Усэхэм 
дыкъеджэурэ ди нэгум къыщIоувэ Налшык и уэрамхэри, дыдохьэ Балъкъ 
псыхъуэми. ИтIанэ, усакIуэм и адэм, и анэм, и ныбжьэгъухэм даIуощIэ. 
Адыгэ щэнхабзэм и дахагъэр, адыгэ унэм щызэрахьэ хьэщIагъэр, адыгэ 
къафэм и уардагъыр долъагъу. Псалъэм и къару щабэкIэ ди пащхьэм 
щегъэджэрэз лъахэр. Макъамэм хэту егъэджэрэз! А лъахэм къыполъэлъ 
адыгэлIым и псалъэ пэжи, бзылъхугъэм и гу махагъи, уеблэмэ лэкъум 
хуабэм и мэ IэфIи къыхех. Къэшэж Иннэ и усыгъэм псэр епсыхь - 
дунеяплъэ ирешажьэри, гупсысэкIэ къырешэлIэж. Усэхэм зэфIагъэувэ 
езы усакIуэм и шыфэлIыфэр.

Пасэу тхэн щIэзыдза бзылъхугъэм и япэ усэхэри гурыхьт, дунейм 
цIэрыIуэ щыхъуа усакIуэ нэхъыжьхэми абы гу лъатат. И япэ усэ тхылъыр 
Налшык къыщыщыдигъэкIам ар илъэс 18 хъууэ арат. Къэшэж Иннэ и 
щIэджыкIакIуэхэр къыдихьэхат гум къыIэпыкI гупсысэ бзыгъэхэмкIэ. 
Езыри утыку къихьэрти, къеджэрт и сатыр нэхъыфIхэм. Ар цIыхухэм я 
гум ираубыдэрт, гукIэ къеджэрт. А зэманым Москва щIэх-щIэхыурэ 
къыщызэрагъэпэщу щыта усэ пшыхьхэм езыр и IэдакъэщIэкIхэм 
къыщеджэрт Ахмадулинэ Аннэ, Окуджавэ Булат, Евтушенкэ Евгений, 
Казаковэ Риммэ сымэ ящIыгъуу. Бзылъхугъэм и сатырхэр уэрэди хъуащ. 
Нэхъ уэрэд жыIакIуэ цIэрыIуэ дыдэхэрт зыгъэзащIэри: Кристалинская 
Мае, Магомаев Муслъим, Лещенкэ Лев, Герман Аннэ, нэгъуэщIхэми. 

Иннэ и тхылъхэм яхуищIа фIэщыгъэхэмкIи наIуэ мэхъу абы и сатырхэм 
псэ зэрахилъхьар: «Кавказыр къысщхьэщыту» («Кавказ надо мною»), 
«Къуэмыхьэж дыгъэ» («Незаходящее солнце»), «ЩIэ дзапIэм 
хуэгъэзауэ» («Лицом к истоку»), «Зэманыр - макъ -кIэ» («Время вслух»), 
нэгъуэщIхэри. 

Игури и псэри адэжь щIыналъэм щыIащ Иннэ. Телъыджэу къару щабэ 
гуэркIэ пыщIат абы и щIыуэпсым. Езыри къи гъэуIэбжьыж хуэдэт 
Къэбэрдейм и хьэуа къабзэкIэ мыбауэу зэрыпсэум, абы зэрыхуэныкъуэр 
и Iэпкълъэпкъ псомкIи зыхищIэрт. ЩIыналъэм зэрыщIэлIэр усэ сатырхэм 
ятригуашэрэ абыкIэ зыкъригъэл хуэ дэт.

Уэрэдым иубзыхунщ, сэ сощIэ, си пщэдейр.
Абы сытришэнщ сэ гъуэгу, гумащIэу…
Сызэрыпсэур сэ дауэ уэ ппэIэщIэу,
Си адэм и хэкужь,
Си лъахэу Къэбэрдей?! (ЗэзыдзэкIар Бицу Анатолэщ), - жеIэ. 
Адэ хэкужьым хуиIэ гурыщIэр нэхъри зыхыбощIэ лэкъумым теухуа 

усэм укъыщеджэкIэ. Сабиигъуэм щегъэжьауэ и Iум итащ лэкъум хуабэм 
и мэр, и IэфIыр, и къэуатыр. 

Лэкъум сигу къохьэ, сихьу сабиигъуэм,
Зэгуэр игъажьэрт IэфIу ар си анэшхуэм,
Мы щIы хъурейм щапщIэфIми куэд шхыныгъуэу,
А псори иджы сэркIэ мыщIэщыгъуэу,
Мы си Iум итыр лэкъум хуабэм и мэрщ…, - жеIэри, а шхыныгъуэ 

IэфIым хуозэш - хуозэш и анэшхуэм, и адэм, и Хэкум:
Куэд щIауэ си анэшхуэм иIа хьэкур блэжкъым,
Сэращи, сэ схуэгъажьэркъым лэкъум (ЗэзыдзэкIар Гугъуэт 

Заремэщ). 
Iуащхьэмахуэ и теплъэр иухуэурэ, ар тхыдэм къыхэтэджыкI лIыхъужь 

гуэррэ псэи къыIукIауэ урегъэгупсыс:
ЩызэлъыIуокIуэт си пащхьэ нэхум бгыр.
И лъынтхуэ Iущым лъыр щIодэIу (ЗэзыдзэкIар Къармэ Iэсиятщ), - 

жиIэурэ. 
Лъымрэ къупщхьэмрэ я къарур фIэкIыпIэ зимыIэщ. Телъы-джэщ: 

Иннэ и усэхэр урысыбзэкIэ тхащ, ауэ адыгэ щэнкIэ псы-хьащ. Ахэр зэм 
щабэщ, зэм уардэщ, зэм къолындри, гупсысэ нэпкъхэм елъэну хьэзыр 
мэхъу - усыгъэр зи хьэуахэр бауэкIэщIщ. 

ГУГЪУЭТ Заремэ. 

Дызыхуэныкъуэт лъэпкъыр дызыгъэфIа уса-
кIуэм и тхыгъэхэм анэдэлъхубзэ яIу рыль хьэ-
ныр. Къармэ Iэсият зэридзэкIа усэхэр щы-
зэхуэхьэсащ «Лъабзэ» тхылъым. Ар «Чер-
кессикэ» серием и нэIэ щIэту къыдэкIащ, и ре-
дакторыр ХьэфIыцIэ Мухьэмэдщ. «Къэшэж 
Иннэ и усэ псынащхьэхэр» фIещри, ХьэфIыцIэ 
Мухьэмэд и гупсысэхэмкIэ тхылъыр къызэIудох, 
псынащхьэ къэси Iубыгъуэ зыIудогъахуэ. 
«Лъэп къым ипхъу телъыджэм и цIэр тщы гъуп-
щэр къым. Къармэ Iэсият абы и усэ нэхъыфIхэр 
зэредгъэдзэкIащ. ЗэрытхузэфIэкIкIи догъэ-
лъапIэ, ауэ зэманыр макIуэ, къыдэкIуэтей щIэб-
лэми ар яцIыхун, абы и тхыгъэхэм щыгъуазэу 
щытын папщIэ зэфIэгъэкIыпхъэхэр мащIэ-
къым. Абыхэм ящыщщ Къэбэрдей Адыгэ Ха-
сэм къыбгъэдэкI лъэIу тхылъ КъБР-м и Iэта-
щхьэм и администрацэм зэрыщIэтлъхьар, Къэ-
шэж Иннэ и цIэр Налшык, адрей ди къалэхэм, 
къуажэхэм я уэрамхэм фIэщын зэрыхуейр 
къыщыгъэлъэгъуауэ. Мэлбахъуэ Тимборэ и 
цIэр зезыхьэ Лъэпкъ библиотекэм а ус а кIуэ-
шхуэм и бюст щIэтыпхъэу къыдолъытэ», - щы-
жеIэ ХьэфIыцIэ Мухьэмэд тхылъым хуищIа 
пэублэ псалъэм. 

«Уэс шэджэнэплъхэм я псысэ» жеIэ Къармэ 
Iэсият, Къэшэж Иннэ теухуауэ и гупсысэхэр 
къыщызэщIикъуэжкIэ: «Уэс шэджэнэплъым 
лъапцIэу сыкъыхонэри усэ Iубахъэр къып щхьэ-
щихыурэ, Псысэм дыщасэ лъагъуэкIэ пщIы-
пщIыжу ухохьэ. Мазаещ…», - жеIэ. 

Иннэ и усэхэр сатыр къэс зэрызыхищIар, пса-
лъэ къэс зэригъэвар щыболъагъу Iэсият и деж. 
КIуэаракъэ, зым и усыгъэ лъэмыжым мыдрейр 
къытеувэу къыпэплъэу, абдежым усэм и Iунэ-
хэмрэ и щэхухэмрэ щызэIэпахам хуэдэщ. Къэ-
шэж Иннэ щIылъэм трипхъа усэ жылэхэр къы-
щыхэкIыкIа щIыпIэхэм Къармэ Iэсият ири-   
кIуащ - нэгъуэщIу усэм и купщIэр къихьэ сы-
фынтэкъым ди деж. 

Къэшэж Иннэ и усэхэм ящыщу цIыхубэм 
нэхъыбэ дыдэрэ зэпадзыжхэр адыгэбзэкIэ 
Къар мэ Iэсият къызэригъэпсалъэм и щапхъэ 
зыбжанэм девгъэплъыт…

Къармэхьэблэ-Москва
- усэ  къуэпскIэ

Лъабзэ
«Сэращ - Кавказыр. Сэ сщыщыпсу 
уэсэпс Iумылырщ здытехар, 
дуней хъурейр ди щIэщыгъуэпсу 
нэ телъыджитI щызэтехуар»

(«Сэращ - Кавказыр»); 

Уей мэлыхъуэ бжьамийхэр бзэрабзэу,
Уафэрысу макъамэр зи удж,
А уэрэдым и дамэр схуэхъуапсэу,
Бгырыс псысэурэ лъыр къысфIоудж

(«Къэбэрдей»);

Пшынэ Iэпэр убзэурэ бзэрабзэу,
Зэм зимыгъэнщIыжу укъилыпщIт…
Зэми Iущэщэжырт хур хъыджэбзу -
Iэсэу хэщэтыкIыу къэгумэщIт («Къафэ»);

Мис иджы, пщащэ цIыкIухэ, фи кIуэдым,
ПIалъэу зэ фхурабзам фылъоIэс…
Си дэлъху уардэхэм я натIэц вындым
ПыIэ къуацэхэр ныщхьэрагъэс

(«Къармэхьэблэ нысашэ»);

Къызэпсэлъэж, си адэ, адыгэбзэкIэ,
НэгъуэщI нэхъ мыхъуми зэ дегъэпщIыхьыж,
Бгъэджэгуу псысэм и макъыбзэ шхуэIур
уздыщагъафIэ лъахэм дигъэхьэж.

(«Къызэпсэлъэж, си адэ, адыгэбзэкIэ».
2019 гъэр Къэшэж Иннэ и илъэсу игъэувауэ 

щытащ Къэбэрдей Адыгэ Хасэм. Илъэсым мы 
тхылъыри хуэфэщэн хэлъхьэныгъэ хуащIат. Ар 
щызэбгрокI адыгэ унагъуэхэм, абы хэм щоIу 
Иннэ и усэбзэр! УсакIуэм ды щIыгъущ тхылъым 
и япэ напэкIуэцIхэм ще гъэжьауэ. Жи Iэр 
зыхыдощIэ, долъагъу, допIейтей. Уса кIуэм и 
нитIым дыщIэплъэ хуэдэщ… АтIэ сыту къабзэ 
ахэр! Тхылъыр зэгудопIэжри, сатырхэр дза-
пэусэу къытхуонэ, Иннэ и нитIри ди нэгу 
зэрыщIэтщ!

ГЪУЭТ  Синэ.

Бгырысылъэр абыхэм мы си пкъым
Къафэ жанхэмкIэ къыщагъэуш.

Сэ уи тафэм щоув быдэу си лъэр,
Сытри сфIощIыр мыбдеж щыслъэкIын.
Iуащхьэмахуэщи лIыгъэм и пщалъэр -
И щыгу лъагэм абы сыдэкIынщ.

Къэбэрдей, уэ сурипхъущи - согушхуэ.
Къыздалъагъуу сопсэур уи хьэл:
Си псэм хэлъщ я ткIиягъыр уи къуршхэм,
Я гуапагъ уипс Iущащэхэм хэлъщ.

*   *   *
АдыгэлIым и лIыгъэр
Гъунапкъэншэщ - гъэунэху.
АдыгэлIыр цIыхугъэрщ
Зыхуэпсэур, псэуху.

Лей зыгуэрым къылъысу
Илъэгъуауэ блэмыкI.
Хуейщ текIуэни хейр мысэм,
Къимыгъанэ хулъэкI:

Iуэху и куэдми пIащIэгъуэу,
IэщIыб псори ищIынщ,
Ныбжьэгъу нэсу бдэщIыгъуу
Бий нэхъ гуащIэм IущIэнщ…

ТкIийми хьэлкIэ, псэ гуапэщ.
ЦIыху зи жагъуэм щымыщ.
Адыгагъэрщ и напэр,
ХьэщIэр зыми пимыщI.

Ухуеблагъэм и унэ,
Арщ хуэпщIауэ нэмыс.
Зэтетыххэщ и Iэнэр,
Дыхьи жьантIэм хуэтIыс.

Уалъагъуну къыщIыхьэм
УагъэщIэнкъым уэ зэш.
Игу бысымым удыхьэм,
УищIыфынущ и къуэш.

Пшынэм щIидзэм бзэрабзэу -
Япэ къафэр ууейщ.
Джэгу хуамыщIу мыхабзэ
ЯгъэхьэщIэу шууей.

Уежьэжыну уфIэфIмэ,
Ар тхьэмадэм еIуэкI.
Абы ищIырщ унафэр,
ЖиIам зыри фIэмыкI.

Уи шы IумпIэр яIыгъыу
УитIысхьэнщи уанэгу,
КъыпхуащIауэ куэд тыгъэу
Пыпщэжынкъэ уи гъуэгу…

АдыгэлIым и лIыгъэр
Гъунапкъэншэщ - гъэунэху.
АдыгэлIыр цIыхугъэрщ
Зыхуэпсэур псэуху.

ЗэзыдзэкIар  БИЦУ Анатолэщ.

Къэбэрдей-Балъкъэрым и къэрал саугъэтым и лауреат Къэ шэж Иннэ къызэралъхурэ илъэс 80 ирокъу

Етур ядыгъуащ
Фэри къывгуроIуэ удэрбзэру ету пфIэ-

кIуэдыныр зэрымыщIагъуэр. Уэ нэхърэ 
нэхъ IэкIуэлъакIуэ щымыIэу щIыи, мазэ 
план телъу щыгъын щад фабрикэм 
Iутым дежкIэ етур улахуэ псо зыдэлъ 
 бохъшэм ещхьщ, зэгуэбдэми къэптIэ-
пIыжми фэ къытригъауэу. Езы фабри-
кэми ету гуэрхэр щыбогъуэт, ауэ абыхэм 
гур загъэу дыпIэр ягъэтIысыркъым. 
Хъун  хуэдэ къащыхэхуэр мащIэщ. Арат 
Мадинэ «ВалберисымкIэ» къригъэхьа 
етуущIэмкIэ зыщIигъэщIагъуэр. 

Нобэ ар нэхъ жьыуэ къэкIуащ, къе-
лъэIуа гуэрым гъуэншэдж лъапэр ху-
щIидэну. ДакъикъипщIщ абы ихьынур. 
Сыт уIэбэн ущхьэхыу сом щиблым зы-
щIыхэбгъэкIыжынур? КъимыутIып щы-
жын хуэдэу, Мадинэ иужь рей Iуда нэр 
машинэм ирегъэдыхьыжри, етур ириIу-
ну къыщолъэт. ДаIэ-тIэ и «Филипс» 
тхьэIухудыр? Дыгъуэпшыхь ету тедза-
пIэм, шы къэжэну узэдауэ, къытрина 
гъущI  кхъухьыр бгъуэтмэ къащтэ. Зе-
плъыхь, къежыхь, къелъэIуаIамэ къе-
губзыгъыж – зыри къыхуэщIэжакъым. 
Етур бзэхащ. И ахъшэкIэ ету къищэ ху-
жыну фабрикэм хъыджэбзитI къыдэп-
шынукъым. Мыр къысщыщIащ яже-
пIэмэ, «пхуэфащэщ, ущыделэкIэ» 
къыб жаIэнуращ. Ар зыщIэ Мадинэ за-
къригъэщIэнуи тегушхуэркъым, иб-
зыщIыхукIи игу хощI. Псори къэгъэнауэ, 
нобэ лэжьэн хуейкъэ? Зэримыпэсу ду-
рэш гуэрым дидзэжа, фабрикэм къыщ-
рата етур къыдилъэфри, хъыджэбзыр 
зэрыдэ машинэм бгъэдэтIысхьащ, къы-
щиудын хьэзыру. 

Бжэ зэIудзауэ уи махуэр щепхьэкI 
лэжьапIэ пэшым уи хьэпшып зэры-
щIэкIуэдыкIам дзыхь зыхуэпщI цIыхухэм 
уигу ябгъэдеш, гъащIэм хузепхьэ IэфI-
ри пхузэIещIэ. ЕтууфI ухуэныкъуэн хуэ-
дизкIэ удэрбзэр Iэзэмэ, гъэсэныгъэ 
гуэр пхэлъу аракъэ, уимыхьэпшып къа-
пщтэ зэрымыхъунур пщIэуэ?! Ету уи-
мыIэу мыхъуну къыпщызыгъэхъу 
гупсысэкIэм дауэ зэрыхэзагъэр уи 
лэжьэгъур а насып дыдэм зэрыхэб-
гъэкIыжыр? Ету тезыдзэ псори цIыхуфI-
къэ?! Дыгъу псори къызэраубыдыр 
Iэры хьам хих фейдэращи, къэбдыгъуар 
ущылажьэ пэшым щызепхьэфыну-
къым, унэм пхьыми, пцIы гуэр кIэру-
мыщIэу, уи Iыхьлыхэм уаIэщIэкIыну-
къым, кIуэ, езыхэр уимыакъылэгъумэ. 

- Зыдыгъур зы гуэныхьщи, зыфIады-
гъур гуэныхьищэщ, - и щхьэ хужиIэжщ 
Мадини, тесабырэжащ, ауэ и гъусэу 
щIэс и ныбжьэгъум жримыIэу хуэшэча-
къым. «Зыгуэрым уфIэхьэлэлу щIиха 
хъунщ, умыпIащIэ», - къыжреIэ абыи. 
Ауэ махуитIи, махуищи, тхьэмахуи дэ-
кIащ, етур къыкъуэкIыжакъым. Апхуэ-
диз зэманкIэ хьэпшып къэдыгъуа лэ-
жьа пIэм зэрыщIамыгъэлъынури гуры-
Iуэгъуэкъэ? Мадинэ къэгубжьри, ды-
гъум и нейкIэ етуущIэ къищэхуну мурад 
ищIащ. Ари ядыгъумэ-щэ? 

Пэш къэс дэрбзэр тIурытI щIэсу ап-
хуэдэщ Мадинэ щылажьэ фабрикэр. Зы 
къатым цIыху тIощI хуэдиз тесынщ, дэт-
хэнэм гурыщхъуэ хуэпщIын? Игу хэ-
хъуэу здэкIуэ IэнатIэм и IэфIыр зэрызы-
химыщIэжырт хъыджэбзым псом нэхъ-
рэ нэхъ къытехьэлъэр.

«Самирэрэ Ясминэрэ я деж щхьэ 
умыкIуэрэ?» - къыжреIэ махуэ гуэрым и 
гъусэу щIэсым. Езыми мызэ-мытIэу зэ-
хихат а хъыджэбзитIыр хыхьэхэкIкIэ 
зэрыцIэрыIуэр. Ауэ нэгъуэщIхэм яте-
ухуа хъыбархэр гъэщIэгъуэнми, уэ 
къып щыщIам уегъэIэнкун. Пщэдей за-
щIэурэ иджыри зы тхьэмахуэ игъа-
кIуэри, Мадинэ кIэлындорым и кIэ ды-
дэм хуэзэ пэшым щIэс хъыджэбзитIыр 
нэхъ гъунэгъуу зригъэцIыхуну ежьащ. 
«ФызгъэфIэжынщ, си етур къысхуэв-
гъуэтыж, - яжреIэ. – Зыми и напэ тесхы-
ну зызгъэхьэзыркъым. ИтIани, нэщIы-
багъкIэ делафэ къызэрызиплъым сызэ-
гуегъэуд, сызэIусэм си псэр хыхьэжыр-
къым. СыIукIыжарэт жыс Iэу сыхъуащ. 
Алыхьым а етур схэщIыну иухамэ, щIэуэ 
къэсщэхужынщ. Ауэ сэ езым сщIэну 
сыхуейщ». 

 Самирэрэ Ясминэрэ зи ужь ихьауэ 
мыхъуа Iуэху щыIэ, сытми? Дауи, Ма-
динэ идамэ, пэш къэс фIэлъ видеор 
щIагъанэу, етур къэзыщтар занщIэу 
 къаубыдыфынут. Ауэ ар яфIэемыкIущ. 
Гупым и напэр зэ текIмэ, щIыхьыр къэ-
хьыжыгъуейщ. Аращи, къуэгъэнапIэ за-
щIауэ, зэныбжьэгъуитIыр ящIэнум 
 йогупсыс. 

- Ди къатым тесхэр псори доцIыху. Зы-
рызу я цIэхэм дригъакIуи, гурыщхъуэ 

зыхуэдмыщIхэр зэпрыдгъэтхъ, - къыхе-
дзэ Ясминэ и макъ псыгъуэмкIэ. – Сыт 
абы къэпщIэну хэлъыр? 

- ЩIызодзэ-тIэ! – Самирэ я лэжьэгъу-
хэм я цIэхэр зэрыт тхылъымпIэ напэр и 
пащхьэм ирелъхьэ. - Русалинэ ету три-
дзэркъым, и дыпIэхэр зэрыбырыбым гу 
лъыптакъэ? КIуэ, пщIэншэу иратмэ, 
 къищтэнщ, ауэ къилъыхъуэнукъым. Хэ-
кIащ! Аринэ? 

- Арини етуущIэ щхьэкIэ зыпхуигъэ хъе-
инукъым, нэм зыкъыщIиIуу зыкърех. 

- Миланэ ейр иужьрейуэ ягуэшахэм 
ящыщу щIэрыпсщ, хуейкъым. 

- Светэ? Ар ехъуэпсауэ щытащ Ма-
динэ и етум. ИтIанэ абырэ Мадинэрэщ 
лэжьапIэм заказ къэзыхьыр. Ар зы 
гурыщхъуэ! 

- Регинэ абы щыгъуэ къэуватэкъым. 
Сарэрэ Ларэрэ тIурытI яIэщ, здахьынур 
ямыщIэу. ЗэкIуэцIызылъхьэхэм ету Iуэху 
зэрахуэххэркъыми, хэкIащ. АдэкIэ! Ла-
рисэ? Ар апхуэдэ цIыхукъым! Оксанэ? 
Хьэлэлрэ делэрэ. Езым ейр къыуи-
мытарэт, ептыр пIихын дэнэ къэна? Ари 
- хьэуэ! Хьэзыр хъуа щыгъынхэр щIэзых, 
къыщIэзыхьэж… Етум иритщIэр къа-
гурыIуарэт абыхэм! ИжьырабгъумкIэ 
тесхэм гурыщхъуэ зытехуэу яхэтыр Све-
тэ и закъуэщ-тIэ. 

- Иджы сэмэгурабгъумкIэ дригъакIуэ. 
ФатIимэ? ПщIэнукъым. Ар псоми 
 хуейщ, ауэ къыхуэдыгъуну си фIэщ 
 хъуркъым, – Ясминэ гупсысэурэ 
щхьэгъуб жэмкIэ доплъ. – Къэдмы гъуэ-
тыж мэ, сыт тщIэнур? 

- Ахэр уигу къыумыгъэкI! 
- Зыгуэрым пцIы тетлъхьэмэ-щэ? – Яс-

минэ къэнэщхъеящ. 
 - Дэ тIу дохъу, сэ ущызгъэуэнкъым! – 

Самирэ гушыIэу и пэр дрекъей. Ар Яс-
минэ къызэрыгурыIуар елъагъури, и 
щхьэр ирехьэхыж. Ауэ и ныбжьэгъур 
хуэгъэдыхьэшхыркъым. 

 - Махуэ къэс плъагъу, къыпхуэнэжа 
гъащIэ псом узыдэлэжьэну уэ пхуэдэ 
цIыхум узэредыгъуэнур дауэ?! – Сами-
рэ и пащхьэм ит шэнтым зыкъытредзэж 
Ясминэ. 

- Уэ къыбгурымыIуэр пщIэрэ, Минэ? – 
Самирэ тхылъымпIэр егъэтIылъ. – Ины-
къуэхэм лэжьапIэм щIэпхыр къэбды-
гъуауэ къафIэщIыркъым. Уэ Iуданэ къа-
пщтэрэ бзыхьэхуитI зэгуэбдэмэ, къэб-
дыгъуа? 

- Хьэуэ! Сэри къызощэху Iуданэ! 
- НтIэ, етум сыт апхуэдэу уегупсыс 

щIэмыхъунур? 
- Етур хьэпшыпщ, Iуданэр сыт? Абы 

ууей-сысеишхуэ хэлъкъым. ИтIанэ 
къэпщэхуамрэ къыпхуагуэшамрэ зы? 

- Апхуэдэу уэращ егупсысыр. Мэ, уэ 
къеджэ адэкIэ. Мы кIэм Iушэу срикIуа-
щи, къэзмытIэпIыжу хъунукъым. 

- Хъадиджэ? 
- Шынэнущ, хэгъэкI. 
- Зарэ зигъэхъеиху етур имысарэт. 

ЗанщIэу изотхъыкI! Псоми яIэщ ету 
мыбыхэм! - и щхьэр къеIэтыж Ясминэ. 

- Удэрбзэру ету лей щыIэ? ПщIы 
сиIарэт, сэ къэзгъуэтынт ар здэсхьын! 
Къеджэ уэ! 

- НтIэ, уэрагъэнщ ар къэзыщтар, - 
къыдоплъей Ясминэ. 

- Сэри укъысхуэмыбэлэрыгъ! – погу-
фIыкI мыдрейри, и кIэ къэтIэпIыж ны-
къуэм хуоплъыхыж. 

- Зыгъуэт Любэ? Ари зымышхыжынум 
и бостей дыкIэщ. «Хъуами мыхъуами 
сынокIуэ» защIэщ къыIэщIэкIыр. Ету 
тридзэн сщIэркъыми, идар къэ мы-
тIэпIыжарэт. Сызэреплъу къызоцIыху. 
Iэрыпщ Лорэ? Ар къэувагъащIэщ, зыри 
схужыIэнукъым. 

- Си щхьэм тесщ. Сабийхэр зэдо-
джэгу, ауэ дызэкIэлъыкIуэркъым. СщIэ-
ращи, «Валберисым» кIуэрейщ. ЩIэ-
щыгъуэщIщ, щэхуэнкIи ерыщщ, сум-
кэшхуэ хъужауэ. 

- ФатIимэ? 
- ФатIимэ и лIыр тыкуэнышхуэ гуэрым 

щIэтщ, псори и куэду жеIэ. 
- Ищэжыну къищтамэ-щэ? 
- Тхьэ, умыщIэну! НтIэ, цIыхуищым 

гурыщхъуэ яхудощI: Светэ, Лорэ, ФатIи-
мэ. Иджы а щым лейхэр хэт сымэ? 

- ЩIытегушхуар зэхэкIмэ, къэтщIа-
гъэххэщ. Е Мадинэ къеныкъуэкъу 
гуэрщ, къыхурикъуж и гугъэу. Е къы-
Iэрыхьэ закъуэмэ арэзыуэ, дыгъуэн и 
хьэлщ. Етум лъыхъуэн хуейщ. 

- Тхьэмахуэм щIигъу дэкIащ, хэт апхуэ-
дизрэ ету къэдыгъуар и лэжьапIэ пэшым 
щIэзыгъэлъынур? 

- Дэнэ щыпщIэр?! Си щхьэкIэ, ФатIи-
мэ нэхъ тызолъхьэ. 

- Светэ-щэ? 
- Светэ, япэрауэ, щхьэхынущ. Ептмэ, 

пIихынщ, ауэ зыщIимыгъэщIэгъуэн 
насып щхьэкIэ пхуищIэнур мащIэщ. 
ЗанщIэу къацIыхужынущ, сыт зэрищIы-
нур?

- ФатIимэ докIуэлIэж, арати. 
- Ар Мадинэ и пэ къэуващ. Езым нэхъ-

рэ нэхъыщIэ псоми ефыгъуэу къыс-
фIощI. Зыгуэр къищтэкIи къидыгъуауэ 
егупсысынукъым, «лэжьапIэм къы-
щыIэрыхьауэ» жиIэнурэ, и щхьэ къи-
гъэпцIэжынущ. Мадинэ щхьэ нэхъ хуэ-
фащэ, езым нэхърэ? 

- Ейщи, хуэфащэщ. 
- ФатIимэ и гупсысэкIэм утезгъэхьэу 

аращ. БжызоIэ, Лори ФатIими щэ-
хуэрейщ. 

- Сэри сыщэхуэрейщ, хэт иджырей зэ-
маным мыщэхуэрейр?! Махуэ псом 
лэжьапIэм ущIэсщ, щIэплъыпIэ уи-
мыIэу. Хьэзыр гуэр къэпщэхумэ, хьэ-
лэмэт?!

- Дэ шхынкъым дызытепсэлъыхьыр, 
хьэпшыпщ. Езыгъэлейр къахощ, зэи гу 
лъумытауэ жумыIэ. Лорэ щахуэ къудей-
мэ, ФатIимэ хьэрэм тIэкIури и жагъуэ-
къым. Етури а тIум язщ зыIэрыхьар. 

- Хьэрэм тIэкIум сыт къибгъэкIыр? 
- Имеи къимыщтэ хуэдэу. Зигъэде-

лэурэ зыхуейхэр къуиIуэкIыу, къуиIуэ-
кIыу. Зэгъусэу къэбгъэсэбэп гуэрхэр, 
псалъэм папщIэ, Iуданэ, щIыIу, дэгъэ-
жей хуэдэхэр нэгъуэщIым къыIихрэ 
езым ахэр къэщэхуныр зэи зылъимы-
гъэсу. 

- И лIыр тыкуэным щыщIэткIэ, ету да-
пщэ хуейми къыхуихьыфынукъэ ФатIи-
мэ? - Ясминэ зи жэуап къилъыхъуэ 
упщIэр къипсэлъащ икIэм-икIэжым. 

- Плъэгъуа зэгуэр абы и лIыжь 
цIыкIур? – кIэри лэныстэри егъэтIылъ 
Самирэ. - УиIэр птримыхарэт, къыпхуи-
хьын сщIэркъыми. ФатIимэ къы зэ-
рыфIэмыIуэхури уолъагъу. Машинэм 
къибэкъукIмэ, шэдым хэувэу къри-
гъэтIысыкIащ зымахуэ. 

- Гу лъитагъэнкъым! 
- Езым ищэхэм хигъэувэфынумэ, тIэу 

еплъынукъым бжызоIэ. 
- Лорэ-щэ? 
- Ар си пщэ къыдэлъхьэ. 
 А пщыхьэщхьэ дыдэм Самирэ лэ-

къум тепщэч иIыгъыу Лорэхэ я деж 
зыщIигъэхуащ, ипхъу цIыкIур и гъусэу. 
Бысым гуащэм IэплIэ хуащI зэанэзэп-
хъум, зыщагъэгуфIыкI. 

 - Мыр уэра си гугъэщ зи пхъур, - зе-
гъэфэрыщI Самирэ. – «Лорэ ищIым 
хуэдэ», - жиIэурэ къытохьэ, схуэмышхэу 
сыщешхыдэкIэ. 

 Лорэ шей игъэвэху, Самирэ зе-
плъыхь. ТепIэн-щIэлъыным хэт етум гу 
лъетэ. Мадинэ фIэкIуэдам и псы игъэ-
лъэдапIэр щIыхущ. Лорэ пщэфапIэм 
щыIэуэлъэуэху, Самирэ ету тедзапIэм 
зыбгъуригъахуэри... къилъыхъуэр зэ-
рыармырар къыгурыIуащ. 

- «Шэнт 12» жыхуаIэм ещхьу, Налшык 
етууэ дэлъыр зэIытпщIыкIыурэ ды-
текIуэдэжмэ, дауэ хъуну? – мэдыхьэшх 
Ясминэ, Самирэ и хъыбарым едаIуэурэ. 

- Уэ зыгуэр къэпщIа ФатIимэ теухуауэ? 
- И пэшым зыщысплъыхьынт, укъыс-

хуэ сакъмэ. 
- Еуэ, иджыпсту къыщIэкIынущ ар, и Iэр  

итхьэщIыну. Сэ згъэгувэнщ. Не жьэж мэ, 
сынэпсэлъэнщ. Мис, къыщIокI. 

Ясминэ и Iупэр зэтешауэ кIэлын-
дорым кърикIуэ ФатIимэ IэплIэ хуищIри, 
и пэшым зыблригъэхащ, къигъэзэжащ, 
зэплъэкIащ. Пэшыбжэ Iухам зыщIи-

дзэри, бжэр иришэлIащ. ЖэрыжэкIэ, 
Iэрпхъуэру зеплъыхь, ауэ къилъыхъуэ 
етум и мэ къыщIихьэххэркъым. КIэн-
фет, пхъэщ хьэмыщхьэ, аргуэру шоко-
лад плиткэ ныкъуэ, аргуэру хьэлывэ ны-
къуэшх… Ясминэ и гур зэщыуащ. Шхэн 
Iуэху фIэкIа зезымыхуэм ету сыт 
зэрищIынур? Дауи дэрбзэр хъуа мыр зи 
мыкIуэмытагъ? Лъыхъуэн иужэгъури, 
бжэ иригъэжэлIар Iуихыжащ. Ясминэ 
щIэкIыжыну гъуэгу техьауэ, плъэри… 
щэкI зэхэтхъуахэм къыкъуэщ къут кIа-
пэм и нэ фIэнащ. Илъын хуейр шей-
нычт, ауэ зэримыхуэр плъагъуу, ету 
кIап сэ къопIиикI. Ясминэ етур зэпип-
лъыхьри, къицIыхужащ Мадинэ и «Фи-
липсыр». Сыт ищIэнур? Здэщылъам 
деж игъэтIылъыжри, пэшым къыщIэжы-
жащ. 

- Зыри тщIэнукъым, етур Мадинэ хуте-
дгъэувэжынурэ дыкъыщIэкIыжынущ. 

- ЖетIэнукъэ икIи? 
- Хьэуэ! Мадинэ къыгурыIуэнущ ар, 

«зесхьэнукъым» зэрыжиIар зэхэпха-
къэ? 

- Сыт къыщIищтар, и? 
- ЕупщI! 
- Зымахуэ жыпIара си гугъэщ. И лIым 

«етуипщI хэсщыкIри дызгъэунащ, зыкIэ 
фIэкIа сыкъимынэу» жиIэу зигъэлIмэ, 
зигъэпсэуакIуэу къищтагъэнщ, абы 
щхьэкIэ нэхъыфIу къилъагъун и гугъэу. 
ИщIэххэ хъункъым ар Мадинэ и 
ахъшэкIэ къищэхуауэ! 

- Езым ищэжыну и мурадмэ-щэ? 
- Мыбы къаугъэ къикIынущ.
- Сыт щхьэкIэ? 
- Хэт къыщIагъэщу зыфIэфIыр? 
- КIэщIидзэжыным тедгъэгушхуэфа-

мэ, лъэщт. 
- Дапхуэдэу? 
- Дегъэгупсыс!
ЕтIуанэ махуэм дэрбзэрхэр пщэд-

джыжьым щызэблэж кIэлындорым Яс-
минэ тхылъ гуэр иIыгъыу къытеуващ. 
Абы итыр гукIэ зэрызригъащIэр плъа-
гъуу, хъыджэбзым и щхьэр тхылъым 
 хурихьэхым къыдэплъеижурэ цIыху 
зекIуа пIэм тетт. 

 «Пэжращи, фи япэ псэуахэр зыте-
кIуэдэжар аращ: дыгъуар зыхузэфIэкI 
гуэрмэ, и гугъу ящIыртэкъым, ауэ къа-
рууншэмэ, хуэфащэ тезыр тралъхьэрт. 
Алыхьым и цIэкIэ соIуэ, къэзыдыгъуар 
Мухьэмэд ипхъу ФатIимэу къыщIэкIа-
ми, Iэмал имыIэу и Iэр пезгъэупщIын-
тэмэ!» 

Ясминэ зэджэр зэ жиIэкIэ зэфIэкIыр-
тэкъым, ирикIуэм-кърикIуэжу, «Мухьэ-
мэд ипхъу ФатIимэ» цIэм зэрынэсу, и 
макъым зригъэIэту кIэлындорым тетт, и 
лэжьэгъу гуэр къыхуэзэмэ, гукIэ зри-
гъащIэр зищIысыр къыгуригъаIуэу. 
Ауэрэ ФатIими къосри, Ясминэ «Сами-
рэ зэран хуэмыхъун папщIэ» кIэлын-
дорым къызэрытеувар абыи жреIэ. 

- Узэджэр сыт, IэлъэщIышхуэ ухъужа-
уэ? – щIоупщIэ ФатIимэ, бжэм бгъэд ы-
хьауэ и IункIыбзэр къыздрихым. 

- Хьэдис зызогъащIэ, - къыфIэмыIуэху-
фэ зытрегъауэ Ясминэ. 

- Тхьэ, ухущIохьэмэ уэ! 
- Машинэ къэсхьмэ, укъызэхъуэп-

сэжынщ! – зигъэгуса зещI, ауэ жыжьэ 
IумыкIуэту, ищIэм пещэ хъы джэбзым. 

- Машинэ къызатынумэ, сэри сыны-
хыхьэнущ, - ФатIимэ и лэжьапIэ пэшым 
щIэмыхьэу къегъэзэжри, Ясминэ и 
тхылъым итым йоплъ. 

- Мы гъэм укъыкIэрыхуащ! Мэ, сы-
щыуэмэ къызжеIи, сысейм уизгъэ- 
сынщ! – иджы теужа хуэдэщ Ясмини, и 
тхылъыр ФатIимэ IэщIелъхьэ. Езым ар-
гуэрыжьти и хьэдисыр гукIэ къебж. «Ды-
гъуар Мухьэмэд ипхъу ФатIимэу 
къыщIэкIами» псалъэхэм зэрынэсу, и 
нитIыр щIрегъэлъафэ. ФатIими жыIэ-
щIэ хъужауэ тхылъ зэгуэхам итым 
 йоплъ, Ясминэ худоплъеиж. Зызэман 
хъыджэбзым «сешащ, упсэу» жеIэри, и 
тхылъыр иIыгъыу лэжьэгъум бгъэдо-
кIыж. 

 КъыкIэлъыкIуэ махуэм фабрикэм 
хъыбару дэлъар ету кIуэдар къызэра-
гъуэтыжарт. «Си лэжьэгъухэр лейуэ 
згъэгузэващи, гъэфIэж Iэнэ сымыгъэу-
ву хъунукъым», - жиIэри, зи етур зы-
Iэрыхьэжа Мадинэ пщэфIэнкIэ зы-
щысхьыжакъым. 

- ФызгъэпIейтеящ, къысхуэвгъэгъу, – 
жиIэрт Самирэрэ Ясминэрэ ягъэIуща 
хъыджэбзым. – Сэ езым здэсхьар 
сымыщIэжу арат. 

ЧЭРИМ Марианнэ.

Жылагъуэ хъыбар

Фэ  фщIэрэ?

ГушыIэхэр

Шхыныгъуэхэр

Интернетым
дыкъыщоджэ

ЦIыхушхуэхэм  я  гупсысэхэр

ГъащIэращ  уасэ  зиIэр

Псом
нэхърэЗэныбжьэгъуищ

Студент гупыр пщэдджыжьым къэушащ: 
- Зэманыр нэсащ еджапIэм дывгъакIуэ, - жеIэ япэ курсым щIэс 

щIалэм.
- Хьэуэ, тIэкIу дывгъэжеи нэхъыфIщ, - жи етIуанэ курсым 

щеджэм. 
- Нобэ дымыкIуэмэ нэхъыфIу пIэрэ, - къыхелъхьэ ещанэ курсым 

щIэс щIалэм. 
- Нобэ ди нэгу зедгъэужьынщ, - жи еплIанэ курсым щIэсым. 
Апхуэдэу зэрызэдауэр етхуанэ курсым щIэсым зэхиха нэужь, сту-

дентхэм яжриIащ:
- КIэпIейкIэ дыдодзейри, бгъэр къыдэгъэзеяуэ техуэмэ, нобэ 

еджапIэ дыкIуэркъым, адрей лъэныкъуэр къыдэгъэзеямэ - ди нэгу 
зыдогъэужь, бгъукIэ увмэ - дыжеинущ, къемыхуэхыжу хьэуам 
къыхэнэмэ – еджапIэ дыкIуэнущ.

Пщэдейрей махуэр къэмыунэхуауэ ар зэрыбгъэкIуэну щIыкIэр 
умыубзыху. Зыми ищIэркъым абы къыздихьыну Iуэхугъуэхэр. 

*   *   *
Зыщумыгъэгъупщэ: гъащIэращ уасэ зиIэр!

*   *   *
Жыжьаплъэм и гур сытым дежи пIейтейщ. Апхуэдэ къэмыхъун 

щхьэкIэ нэхъ пасэу упежьэу умынэщхъей, апхуэдэ дыдэуи иджы -
ри къомыхъулIам уримыгуфIэ. 

*   *   *
Пэжыр пасэми гувами дунейм къытехьэжынурэ, пцIым и лъэр 

щIиудынущ.
*   *   *

Гуапагъэмрэ пэжыгъэмрэ зи Iэпэгъурщ псы Iуфэм гугъу-
ехьыншэу есылIэфыр. 

*   *   *
Хъы зэIузыщэр езыр абы еубыд; мащэ къэзытIыр езыр йохуэж; сэ 

зылъым езыр еукIыж.
*   *   *

Iейр фIы пщIыжыну ухэмытмэ, бэгъуэнущ. 
*   *   *

НэгъуэщIым и псалъэ ущIэдэIуну сэбэпщ. 

Гу гъэжьа-гъэбэкхъа,
шыпс щIэту

Былым укIам и гур зэгуагъэжри псы 
щIыIэкIэ ятхьэщI, грамм 15 - 20 хъу тыкъыр 
цIыкIуурэ яуп щIатэ, шыуаным иралъхьэ, щIи-
гъанэу псы щIыIэ щIакIэ, шыгъу хадзэри ма-
фIэр мыин дыдэу, шы уаныщхьэр тепIауэ зы 
сыхьэтрэ ныкъуэкIэ ягъавэ, тхъурымбэр 
къытрахыурэ. Абы и ужькIэ лэпсыр щIагъэж, 
гу ныкъуэвэм тхъу халъхьэ, зэIащIэурэ 
 тхъуэплъ дахэ хъуху ягъажьэ. ИтIанэ бжьын 
упщIэта халъхьэри, дакъикъи 2 - 3-кIэ ягъа-
жьэ, лэпс къыщIагъэжам щыщ щIакIэ, зэIа-
щIэри зэ къытрагъэкъуалъэ. ИужькIэ лэпс 
упщIыIуакIэ гуэдз хьэжыгъэ гъэжьа зэхащIэ, 
ар гу гъэжьам зэIащIэурэ хакIэ, шыбжий сыр 
хьэжа хадзэ, шы уаныщхьэр трапIэри, шып-
сыр хьэзыр хъуху, да къикъэ 30 - 40-кIэ, 
ягъэбэкхъ. Хьэзыр хъуным  дакъикъэ зы-тIу 
фIэкI имыIэжу щэкIэ е тхъукIэ гъэлыбжьа 
бжьыныху халъхьэ. Пщтыру яшх, пIастэ е 
щIакхъуэ и гъусэу.

Халъхьэхэр (зы цIыху Iыхьэ):
гум щыщ лыуэ - грамм 250,
гуэдз хьэжыгъэу - грамми 10,
бжьыныщхьэ укъэбзауэ - грамм 30,
тхъууэ - грамм 30,
бжьыныху укъэбзауэ - грамми 10,
шыгъуу, шыбжийуэ, лэпсу - узыхуейм хуэ-

диз.

Ноблела (Noblella pygmaea) -  
хьэндыркъуакъуэхэм я нэхъ 
цIыкIу дыдэщ. Абы и кIыхьа-
гъыр миллиметри 10 - 13 хъууэ 
аращ. 

*   *   *
Терафозэ Блондэ бэджыр 

Гиннессым и тхылъым ират-
хащ, дуней псом нэхъ ин дыдэу 
къыщалъытэри. Абы «птицеед-
голиафкIэ» йоджэ. Бразилием 
и ищхъэрэ лъэныкъуэмкIэ, Ве-
несуэлэм, Суринамэ, Фран-
джы Гвианэ, Гайанэ щыIэ тро-
пик мэзхэм щопсэу. 

*   *   *
Willkom япон операторым те-

лефон нэхъ цIыкIу дыдэр къы-
дигъэкIащ. Phone Strap 2 
WX06A телефоным грамм        
32-рэ и хьэлъагъыу аращ, и 
инагъыр миллиметр 32х70х10,7 
мэхъу. 

*   *   *
Малай мыщэр дуней псом 

щынэхъ цIыкIу дыдэщ. Балигъ 
хъуа мыщэм и хьэлъагъыр ки-
лограмм 65-рэ хъууэ аращ, 
езым и лъагагъыр метр 1,5-м 
фIэкIыркъым. И инагъым емы-
лъытауэ лъэщщ, икIи нэхъ губ-
жьыгъуафIэу къалъытэ. 

*   *   *
Хорват къалэ Хум къалэ псо-

ми я нэхъ цIыкIущ. Абы цIыху 17 
щыпсэууэ аращ икIи Гиннес-
сым и тхылъым иратхащ. 

*   *   *
Джэду нэхъ ин дыдэм, Гин-

нессым и тхылъым иратхам, 
зэреджэр Геркулесщ. И хьэ-
лъагъыр - килограмм 410-рэ, и 
кIыхьагъыр - метри 3,6-рэ, и 
 лъагагъыр сантиметри 186-рэ 
мэхъу. Абы махуэ къэс кхъуэл 
килограмм 45-рэ ешх. 

*   *   *
Торт нэхъ ин дыдэр америкэ 

къалэ Лас-Вегас 2005 гъэм на-
къыгъэм и 15-м щащIауэ щы-
тащ. Ар тонн 59-рэ хъурт. Тор-
тыр ягъэхьэзыращ пщафIэ    
600-м. 

Зыгъэхьэзырар
НЭЩIЭПЫДЖЭ  Замирэщ.

Мэзым щIэс дыгъужь хъушэм 
я нэхъыщхьэр жьы хъуати, и 
пIэм иригъэувэнIауэ мурад 
ищIащ. Нэхъ дыгъужь лъэщу 
къилъытэм бгъэдыхьэри жри-
Iащ: 

- Сэ жьы сыхъуащи, дяпэкIэ 
дыгъужьхэр уи нэIэ щIызогъэу-
вэ. Нэхъ лъэщу къытхэтхэр здэ-
ши, хъушэм ярикъун шхын 
къэвугъуей. 

Пашэ ящIам  дыгъужьих 
зыщIигъури ежьащ. Махуэ псом 
къэтахэщ. Жэщ хъуауэ къе кIуэ-
лIэжащ дыгъужьиблыр. Сэ -        
къат зиIэ зыри яхэттэкъым, 
 хъушэм ярикъун шхыни къра-
хьэлIат. 

- Иджы къызжеIэж мы къо-
мыр дауэ къэфщэкIуами, - 
жиIащ жьы хъуа дыгъужьым.

- Псори тыншу къыдэхъулIащ, 
- къитащ жэуап пашэм, - мэзым 
дыщIэтурэ къэтлъэгъуащ ща-
кIуэ къикIыж лIипщI. Абыхэм 

ЕкIуэкIыу: 3. Пасэрей адыгэ 
пщышхуэ … нэху. 5. Iэпхъуам-
бапщэм и гъумагъым хуэдиз 
пщалъэ. 6. Мазэ хьэкъ, лэжьа-
пщIэ, … 9. ЦIыху Iэл, Iэу бы ды-
пIэншэ. 11. Абы щыкъун и 
пщIыхьэгъущ. 12. Пасэрей за-
уэлI джанэ. 13. Ди къэралым 
хиубыдэ, муслъымэнхэр щы-
нэ хъыбэ республикэм и къа-
лащхьэ. 14. Ижь зыхузощIри 
хъуркъым, … зыхузощIри сыхэ-
загъэркъым. 16. Ар дыщэпс 
хуэныкъуэкъым. 17. «Щхьэ-
гъусэ» псалъэм и пIэкIэ ари 
къагъэсэбэп.

Къехыу: 1. Удз гъэгъа гъэ-
кIынымкIэ Европэм щытепщэ 
къэрал. 2. Зи дамэхэр къуэ - 
лэн цIыкIу хьэпIацIэ дахэ 
къэзы лъэтыхь. 4. Щоджэн-
цIыкIу Алий и цIэр зезыхьэ 
 театрым и джэгуакIуэ, КъБР-м 
щIыхь зиIэ и артист. 5. Купкъ 
зэрылъ пхъэщхьэмыщхьэ 
цIыкIу, мэзхэм, губгъуэхэм 
къы щыкI жыгхэм пыту. 7. 
ЛъыкIэ зэблагъэ, зэIыхьлы. 8. 
Нартыху е хугу хьэжыгъэ зэхэп-
ща, тхьэв. 10. … пыIэ. 11. Бра-
зилием щекIуэкIа дунейпсо 
олимп зэхьэзэхуэхэм дыжьын 
медаль къыщызыхьа адыгэ 
щIалэ. 14. Хьэкъущыкъум 
щыщ. 15. Щэнхабзэм и унэм 
щIалэгъуалэ … щIыхьащ.

Зэхэзылъхьар МЫЗ Ахьмэдщ.

ДжэдыкIэжьапхъэ,
шатэпскIэ щIауэ

Дзэху тепщэчым джэдыкIэр иракъутэри, тхъу-
рымбэ къищIыху яудэ. Абы халъхьэ щимэ цIыкIуу- 
рэ упщIэта шыбжий плъыжь IэфI, шыгъу, шыбжий 
сыр хьэжа, шатэпс, гуэдз хьэжыгъэ хэудауэ. Ар псо-
ри хуэмурэ зэIащIэри, тхъу къэплъа зэрыт тебэм 
иракIэ. Тебащхьэр трапIэжри, лъэныкъуитIымкIи 
тхъуэплъ дахэ хъуху ягъажьэ. Iэнэм щытрагъэувэ-
нум и деж Iыхьэ-Iыхьэурэ зэпаупщI. Яшх пщтыру, 
пIастэ, щIакхъуэ, лэкъум и гъусэу.

Халъхьэхэр (цIыхуищ Iыхьэ):
джэдыкIэу - 6,
шыбжий плъыжь IэфIу - 1,
гуэдз хьэжыгъэу - грамм 20,
тхъууэ - грамм 30,
шатэпсу - грамм 200,
шыгъуу, шыбжий сыру - узыхуейм хуэдиз.

КЪУБАТИЙ  Борис.

 датеуэри зэхэтфыщIащ, къа-
щэкIуар дэ къэтщтащ, - жиIащ 
дыгъужьым. 

- Хъарзынэщ. Пщэдеи фы щэ-
кIуэнущ,- жиIащ нэхъыжьым. 

Аргуэру гъуэгу теуващ ды-
гъужьиблыр. ЕтIуанэ пщэд-
джыжьым и псэр къихьыжащ 
зы дыгъужь закъуэм - хъушэм я 
пашэм. Абы лъыр къыпыжырт, 
зэфIэтыжыфыртэкъым, и фэм 
икIат. 

Хъушэр къэхъуам щIэупщIащ.
- Мэзым дыщIэтурэ щакIуи-

щым даIууащ. КъащэкIуар къа-
тетхыну дащебгъэрыкIуэм, да-
пэлъэщакъым. Езыхэр куэдкIэ 
нэхъ лъэщу къыщIэкIащ. Гъу-
сэу здесшэжьауэ хъуар зэтрау-
кIащ. Сэ ерагъыу си псэр къэс-
хьэсыжауэ аращ. 

- Ар дауэ?! - игъэщIэгъуащ 
жьы хъуа дыгъужьым. Зымахуэ 
фэ щакIуипщIым тыншу фа-
текIуащ, нобэ щыр фхухэмы-
гъэщIауэ ара?

- Пэжщ. Ауэ япэм дызри-
хьэлIахэр щакIуипщI зэгъусэу 
арат. Нобэрейхэр зэныбжьэ-
гъуищ хъурт. 

ЗэзыдзэкIар
КЪЭБАРТ Мирэщ.

1 2

3 4 5

6 7 8

9 10 11

12 13

14 15

16 17

Мазаем и 3-м ди газетым тета псалъэзэблэдзым и жэуапхэр: 

ЕкIуэкIыу: 3. Унэ. 4. Пщы. 7. Хуэдэу. 10. Убла. 11. ЗащIэ. 12. Бэ. 13. КIэ. 14. Махуэ. 17. Сипхъу. 19. УIэ-
гъэ. 22. Бын. 23. Шхум.

Къехыу: 1. Iэзэ. 2. УпщIэ. 5. ЩIыб. 6. НэщI. 7. Хуабэ. 8. Дэ. 9. Узэсэ. 15. Адэ. 16. Жьэ. 18. Псы. 20. Iэнэ. 
21. Гъэшщ.

Деджэрэ  хьэмэрэ…

Гъэлъэгъуэныгъэхэр

Мэхъэчкъалэ и «Динамо»-м 
Биджиевыр макIуэ

Зэманым и 
псыежэхым

гъуэ ди «Спартак»-р адэкIэ дауэ хъуну, жаIэу. 

ЗЭРЫТЩIЭЩИ, командэр щытекIуэм деж фIыщIэри щIыхьри 
псоми я зэхуэдэщ, ауэ Iуэхур дэмыкI зэрыхъуу псом япэ лей 
къызытехьэри, мыхьыр зрагъэхьри тренерым и закъуэщ. Ауэ Би-
джиевым и зэфIэкIымрэ и Iэзагъымрэ къамылъытэу ауэ сытми, 
зэрыжаIэу, къыгуалъэфу я деж яшакъым ар дагъыстэнхэм. 
Уеблэмэ, УФ-м футболымкIэ и Япэ лигэм бжьыпэр щызыIыгъ, мы 
гъэми Премьер-лигэм хыхьэну щIэхъуэпс, абы щхьэкIи сыти 
зыщIэну хьэзыр Мэхъэчкъалэ и «Динамо»-м и тренер нэхъыщхьэм 
и къулыкъур дзыхь къыпхуащIыным  пылъ жэуаплыныгъэр псоми 
къыдгурыIуэу къысщохъу. 

ДызэрыщыгъуазэмкIэ, ахэр тренер куэдым яхэплъащ, ауэ, 
къыхэдгъэщынщи, хамэ къэралхэм щыщхэм ядэлэжьэн Iуэхур 
занщIэу ирагъэкIуэтэкIащ, икIи къытеувыIащ СССР-м и чемпиона-
тым щыджэгуауэ, футболым фIыуэ хэзыщIыкI цIыху къыхахыным. 
Абыхэм хуэкIуэу къыщIэкIащ ди лъахэгъу щIалэр.

Биджиевыр я командэм щIрагъэблагъэм теухуауэ иджыблагъэ 
журналистхэм епсэлъащ Мэхъэчкъалэ и «Динамо»-м и президент 
Гаджиев Гаджи: 

«Дыщогугъ и лэжьыгъэм ар пэлъэщыну. Апхуэдэ гугъэхэми 
лъаб жьэ яIэщ – ар Мэзкуу и «Локомотив»-м, «Анжи»-м зэры-
щыIарщ, и лэжьыгъэм и пIалъэ фIыуэ зэрищIэрщ. Дауэ мыхъуми, 
а лъэхъэнэхэм а командэхэм хэтахэр топджэгу цIэрыIуэ защIэщ. 
Иужьрей илъэсхэм Биджиевыр Налшык щылэжьащ, арщхьэкIэ 
абы куэд щыпхуэщIэн, щыпхузэфIэкIын хуэдэу Iэмал иIакъым, ауэ 
езым и зэфIэкIыр сыт щыгъуи наIуэу щытащ. ШыIэныгъэ зыхэлъ, 
зи акъылыр зэрыубыда цIыху зэтетщ ар. Абы и хьэлымрэ и дуней 
тетыкIэмрэ, сэ сызэреплъымкIэ, Бердыев Курбан ейм тохуэ. 
Пэжщ, футболым щахузэфIэкIамкIэ адрейр къытокIуэ, ауэ дэри 
ди командэр иджыри зыщIыпIи нэсакъым». 

Дагъыстэным и командэм и генеральнэ директор Газизов Ща-
мили жеIэ бжьыхьэ кIуам клубым зригъэгъуэта ехъулIэныгъэхэм 
Биджиевым зэрыпищэфынум шэч къызэрытримыхьэр, командэм 
адэкIэ зэрызиужьынум ехьэлIауэ яIэ гупсысэхэри зэрызэтехуэр.

 «Абы футболым фIыуэ хещIыкI, езыри джэгуащ, командэ зыб-
жанэм я тренер нэхъыщхьэхэм я дэIэпыкъуэгъуу, иужькIэ езыри 
тренер нэхъыщхьэу клуб зыбжанэм щылэжьащ, зэрыжаIэуи, и 
иужьрей псалъэр а спорт лIэужьыгъуэм иджыри щыжиIакъым», - 
къыхигъэщащ Газизовым. 

Фигу къэдгъэкIыжынщи, 2021 гъэм «Спартак-Налшыкым» къэ-
кIуэн ипэ къихуэу Биджиевыр ядэлэжьащ Курск къалэм и «Аван-
гард», Волгоград и «Ротор» командэхэм икIи зэфIэкI хъарзынэхэр 
зэриIэр абыхэм къыщигъэлъэгъуащ.

Урысейм и командэ къыхэхам, Мэзкуу къалэм и «Локомотив»-м 
илъэс зэхуэмыдэхэм щыджэгуа топджэгу цIэрыIуэхэу Пименов Ру-
сланрэ Булыкин Дмитрийрэ зэдыжаIащ Биджиев Хьэсэнбий и 
лэжьыгъэм зэрыпэлъэщынур, абы щхьэкIэ зыхуэныкъуэ зэфIэкIи 
Iэзагъи зэрыбгъэдэлъыр икIи Премьер-лигэм щымыкIуэдын 
щхьэусыгъуэ зэрыщымыIэр. 

Мэхъэчкъалэ и «Динамо»-м, зэрыжытIащи, иджыпсту УФ-м 
футболымкIэ и Япэ лигэм бжьыпэр щиIыгъщ, очко 37-рэ иIэу. Абы 
къыкIэлъыкIуэ «Химки» командэр зы очкокIэ къыкIэроху, еща нэр 
Тольятти и «Акрон»-рщ.

ЩIымахуэ зыгъэпсэхугъуэм, чемпионатыр щызэпагъэуам, Да-
гъыс тэным и командэм и тренер нэхъыщхьэу абы щыгъуэ щыта 
Бер дыев Курбан мазаем и 1-м и къулыкъум текIащ езым и фIэ-
фIы ныгъэкIэ, ауэ Iуэхум щхьэусыгъуэ хуэхъуар щхьэтечу нобэ кIэ 
жаIакъым. 

МыдэкIэ, Биджиев Хьэсэнбий командэм хэкIыжын ипэ къихуэу 
ди футболеплъэхэм псалъэ гуапэкIэ захуигъэзащ, зым щхьэкIи 
къамыгъанэу къазэрыдэщIам папщIэ фIыщIэ яхуищIащ икIи 
жиIащ ахэр ягъэгуфIэн, я дэрэжэгъуэр къаIэтын щхьэкIэ коман-
дэм лъэкI къызэримыгъэнар, ауэ зэрыхуейм хуэдэу Iуэхур сыт щы-
гъуи зэрымыхъуар. 

Дэри дехъуэхъунщ ди лъахэгъу щIалэм и мурадхэр къехъулIэну, 
Дагъыстэным къыщыхуагъэува къалэнхэр екIуу щигъэзащIэу, 
абыхэм я «Динамо»-р Премьер-лигэм къахишэну, адэкIи и IэщIа-
гъэм гузэгъэгъуэ къриту футболым илъэс куэдкIэ хуэлэжьэну.

Мыдрейуэ, «Спартак-Налшыкым» дежкIэ къэдгъэзэжынщи, 
иджыпсту Iэмалу щыIэр зыщ - ар зэман кIэщIым къриубыдэу тре-
нер нэхъыщхьэ къэгъуэтауэ адэкIэ лэжьыгъэм пыщэжынырщ, 
гъэм и кIэми зыхэт гупым екIуу къыхэкIауэ, ищхьэкIэ дэкIуэте-
инырщ. Дыщыгугъынщ апхуэдэу хъуну. 

ХЬЭЩЫКЪУЕЙ Олег.

ПЭШЫМ узэрыщIыхьэу Ма-
динэ и хъэтI гъэщIэгъуэным гу 
лъыботэ: и кум ит стIолышхуэр 
«псы ежэхщ», езым и мывэхэри, и 
псы хьэлъахуэхэри, зэманым 
жьы дэхъуа хьэпшыпхэри (пса-
лъэм и хьэтыркIэ, пхъэ вакъэхэр, 
пхъэ фалъэхэр, нэгъуэщIхэри) 
ихьу еукIуриехыу. КъыбгурыIуэ 
зэрыхъунумкIэ, гъэлъэгъуэны-
гъэр ды къэзыухъуреихь, къи нэ-
мыщIауэ, псынщIэу зызыхъуэж 
дунейми уезыгъэгупсысщ, абы 
лъэп къым и шыфэлIыфэ щып-
хъу мэнуи япэм хуэдэу укъыщызэ-
тенэнуи гугъущ. АтIэми, цIыхухъу 
фа щэр щымащIэ дыдэщ гъэлъэ-
гъуэныгъэм, махуэ къэс зызы-
хъуэж бзылъхугъэ фащэм, къе-
жьэм декIуу зызы гъафIэ цIыхуб-
зым ибгъукIэ унагъуэр сыткIи 
зыхуей хуэзыгъазэ цIыхухъум 
увы пIэ къызэрыще мэщIэкIыр 
 нэ ры лъагъу пщищIми ярейуэ. 
Адыгэ фащэ зыщыгъ цIыхухъур 
зэманым и псы е жэхым, блэкIам 
хэна хуэдэщ, IуэрыIуатэ палъэщ. 
ЦIыхубзыр псым ещхьщ, зэма-
ным и жьэ гъум къеныкъуэкъуу, 
абы зыдагъэшу апхуэдэщ.  

Адэ-мыдэкIэ кIапсэкIэ щыпы-
щIауэ фIэлъ сурэт хужь-фIыцIа-
фэхэм дызэса сурэт техыкIэм ды-
къыбгъэдаш. Сурэттех ныбжьы-
щIэхэм я Iэмэпсымэм къиубыдар 

фащэм и теплъэр зэрыщыту-
къым, атIэ ахэр зыщыгъ цIыхухэм 
зэрызагъэхъейр сурэтым къы зэ-
рищарщ, фащэм и Iыхьэ щхьэ-
хуэщ, бостей щIихурыхукIырщ. 
ТхылъымпIэм къытещ бзылъху-
гъэхэм я нэгум уигу къагъэкI 
блэкIа зэманымрэ а лъэхъэнэм 
псэуа цIыхубзхэмрэ, абы щы-
гъуэми зэманым ижь къазэ-
рыщIихур наIуэ пщащI. Сурэтыр 
зытраха хъы джэбзхэр, я фащэ 
дахэр щахы жынурэ, я гъащIэм 
хыхьэ жынущ, пхъум, шыпхъум, 
анэм я къалэн ягъэзащIэу…

ЗэIущIэр къызэIуихащ Къэбэр-
дей-Балъкъэрым щэнхабзэмкIэ 
и министрым и къуэдзэ Ащхъуэт 
Ритэ. 

- Псоми фи нэгу щIэкI щыгъы-
ныгъуэхэм, хьэпшыпхэм блэкIа, 
иджырей, къэкIуэну зэманхэр 
зэрызэпыщIар къыуагъащIэ, - 
жиIащ Ритэ. – ФIыщIэ яхуэфа-
щэщ илъэс куэд хъуауэ зи Iэда-
къэщIэкI купщIафIэхэмкIэ дызы-
гъэгушхуэ Мадинэрэ пэжкIэ къы-
къуэт гупымрэ. Абы и за къуэу, 
зэрыгурыIуэгъуэщи, лъэ кIы нур 
куэдкIэ нэхъ мащIэт. Ди нэ-
хъыжьхэм къагъэщIащ ди хабзэ, 
ди лъэпкъ къулеигъэ къэзы-
гъэлъагъуэ хьэпшыпхэр, ахэр 
ехъумэ, ирегъэфIакIуэ Мадини, 
адэкIи Тхьэм хущIигъэхьэ! 

КъыкIэлъыкIуэу къэпсэлъапIэр 
хуит зыхуащIа усакIуэ Къаныкъуэ 
Заринэ гупсэхуу тепсэлъыхьащ 
фIыуэ зыхищIыкI Iуэхухэм, Ма-
динэ и гъэлъэгъуэныгъэу щIыпIэ 
куэдым щекIуэкIахэм, ипхъухэм 
яIэ зэфIэкIым, фащэхэм я дыкIэ 
хъуахэм, абыхэм дэрбзэрым 
ящIилъхьа гупсысэм, нэгъуэщI 
куэдми. А гупсысэр адэкIи 
яшэщIу псэлъащ сурэттех Що-
джэн Жаннэ, балетмейстер, 
 КъБР-м и цIыхубэ артист Ду мэ-
ныщ Iэулэдин, сурэтыщI Тхьэ-
зэплъыж Руслан сымэ. Псоми 
жа Iэн я куэдт, ялъагъур зэрагъэ-
щIагъуэм я псалъэр фагъуэ 
яфIы щIэхъукIми пцIы хэлътэ-
къым, гъэлъэгъуэныгъэр псалъэ 
зэрыхуэмыныкъуэр зэрыхьэ-
къым хуэдэу. 

Езы Сэралъп Мадинэ зэIущIэм 
зыкърезыгъэхьэлIахэм фIыщIэ 
яхуищIащ, бостейхэм, фащэхэм, 
хьэпшыпхэм мащIэу я гугъу 
ищIри нэхъ куууэ сурэтхэм къыте-
увыIащ. Ар икIи гурыIуэгъуэщ: 
Мадинэ и гукъэкI псори къы-
зэрыбджыкIыр дэтхэнэ зы щIыIу-
нэри къызэрыщу цIыхухэм япэ-
гъу нэгъу сурэтырщ.   

Пэшым щегъэувэкIащ щэкI 
зэмылIэужьыгъуэхэм къыхэ щIы-
кIа бостейхэр, ахэр зэрыгъэдэха 
хьэпшыпу бгъэIулъхэр, гупэIулъ-
хэр, дыщэидэхэр, апхуэдэуи гул-
мэдэн, пхъэ вакъэ, дыжьын бгы-
рыпх, къэптал, щIыIутелъ, Iэщхьэ 
тхьэмпэ, щхьэрыхъуэн (бащ-
лъыкъ), цей хуэдэхэр. Абы хэм я 
зы Iыхьэ цIыкIуи къанэркъым гу-
лъы тэ щхьэхуэ къимы лэжьу, нэ-
мыщIысауэ, нэри пэри ихьу мыте-
плъафIэу. 

Зы плIанэпэ яубыд Мадинэ 
 ипхъу Сэралъп Линэ (Бизне сым-
рэ дизайнымкIэ институту Мос-
ква дэтым модэмкIэ и факульте-
тым и студенткэщ) и IэдакъэщIэкI 
теплъищым: цIыхухъум, цIыхуб-
зым, ажэгъафэ лъэпкъ джэгуа-
кIуэм я образхэм. Урысей этног-
рафие музейм щIэлъ адыгэ фа-
щэхэр иджкIэрэ, Линэ ар лъаб-
жьэ зыхуищIа и IэдакъэщIэкIхэр 
дунейм къытехьащ 2022 гъэм, 
ахэр Front Fashion интернет-ты-
куэным иригъэкIуэкIа Iуэхум нэ-
хъыфIу къыщалъытащ. 

Сэралъп Мадинэ и гъэлъэ-
гъуэныгъэхэр щекIуэкIащ Урысей 
Этнографие музейм, Штиглиц            
А. Л. и цIэр зезыхьэ къэрал ху до-
жес твен но-промышленнэ акаде-
мием  прикладной гъуазджэмкIэ 
и музейм, КъуэкIыпIэм и къэрал 
музейм Кавказ Ищхъэрэм щиIэ и 
къудамэм, Тугановым и цIэр 
 зе зыхьэ музейм (Владикавказ), 
нэ гъуэщIхэми. Апхуэдэуи  Мадинэ 
и IэрыкIхэр утыку къыщри-                  
 хьащ Рим, Истамбыл, Амман 
 къа лэш хуэхэм, и адыгэ фэилъ-
хьэгъуэхэр уней гъэтIылъыгъэ-
хэм хэлъу щахъумэ Инджы-
лызым, США-м, Германием, 
 Израилым, адыгэ щыпсэу нэ-
гъуэщI къэрал куэдми.

ИСТЭПАН Залинэ. 
Сурэтхэр Къарей Элинэ 

трихащ.

Гъэ джэгугъуэщIэм жы джэ-
ру зыхуэзыгъэхьыр «Спартак-
Налшыкыр» тренерыншэу 
къэ  нащ мы махуэхэм. Иужь-
рей илъэситIым командэм 
 дэ лэжьа Биджиев Хьэсэнбий 
Да  гъыстэным и Мэхъэчкъалэ 
и «Динамо»-м ирагъэблэ  -             
гъа щ.  Дауи, мазэ-мазитI ипэ-
кIэ  ап хуэдэ хъыбар ди 
 фут  бо леплъхэм къаIэрыхьауэ 
щы  тамэ, щыгуфIыкIынкIи 
хъу нут, нэгъабэ дызыхэта ди-
ви зионым щыдиIа ехъу лIэ-
ныгъэ хэм тещIыхьауэ. Ауэ, 
иджып с ту, чемпионатым щIи-
дзэжы ным махуэ бжыгъэ 
фIэкIа къэмынэжауэ, нэхъы-
бэр хигъэгупсысыхьынущ: 
арын шами, зи Iуэхур мыщIа-

КъБР-р илъэсищэ зэзырикъум и цIэр зезыхьэ паркым деж 
щыIэ павильоным къыщызэIуахащ дизайнер, дэрбзэр цIэрыIуэ 
Сэралъп Мадинэ и гъэлъэгъуэныгъэ. «Зэманым и псыежэхым» 
зыфIища Iуэхум хохьэ сурэтхэмрэ адыгэ фащэм и дыкIэ 
щхьэхуэхэр къыщыгъэсэбэпауэ 2020 - 2022 гъэхэм яда щыгъын-
хэмрэ. А лэжьыгъэхэр къэгъэщIыным Мадинэ тезыгъэгушхуар 
XIX лIэщIыгъуэм и етIуанэ Iыхьэ - XX лIэщIыгъуэхэм ехьэлIа 
дэфтэр сурэтхэрщ. Дызэсэжауэ махуэ къэс тщыгъ фэилъхьэ-
гъуэхэр дызэрыт зэманым елъытауэ къызэкIуэцIыхынырщ, 
джынырщ, и мыхьэнэм, и зехьэкIэм иджыри зэ егупсысынырщ 
Мадинэ къалэн зыщищIыжыр.  


